
Ds. Adri van Staden!

REDAKSIONEEL

Gelykwaardig voor God

Een van die wankelende pilare waarop die Sosialisme gebou is, is die siening dat alle mense gelyk is. Enige

vorm van onderskeid word hewig teengestaan en veroordeel. Op die politieke terrein speel dié¢ denkrigting al

vir eeue ’n belangrike rol. Reeds in 1793 was die slagkreet van die Franse Rewolusie: “Vryheid, gelykheid en

broederskap!”

n ons dag kry hierdie verwarrende siening weer nuwe

momentum op elke terrein van die samelewing. Op
die sportveld mag daar nie wenners en verloorders wees
nie, maar elkeen wat deelneem, moet 'n medalje kry. In
die werksplek maak die skoonmaker aanspraak daarop
om dieselfde vergoeding as die direkteur te ontvang.
Op politieke terrein maak elkeen aanspraak op die her-
verdeling van rykdom. Selfs die onderskeiding tussen
geslagte word deesdae veroordeel en misken. Alle vor-
me of selfs die geringste tekens van ongelykheid in die
samelewing, moet met hand en tand uitgeroei word.

Die gedagte dat alle mense gelyk is, berus op n sondige
en onbybelse beginsel. Alle mense is nie voor God gelyk
nie, want Hy het sekere verskille geskep en gewil. So weet
ons dat die man die hoof van die vrou is soos Christus
die Hoof van die kerk is. Dit maak die vrou nie minder-
waardig voor God nie, want al verskil die rolle van man
en vrou in die samelewing, bly hulle gelykwaardig voor
God. 1 Petrus 3:7 leer dat man en vrou mede-erfgename
van die genade van die lewe is. Ons gelykwaardigheid voor
God wis nie die geskape verskille uit nie. Die Here Jesus
sé in Johannes 12:8 dat daar altyd armes in die samele-
wing sal wees. Al is jy dus arm, is jy nie minderwaardig
voor God nie, want voor Hom is rykes en armes gelyk-
waardig as skepsels voor die Skepper.

Dit bring ons by die vraag na die sin en grond van belo-
ning. In hierdie lewe is die normale praktyk dat iemand
beloon word met 'n loon wat gelykwaardig is aan die
prestasie wat hy gelewer het. Die straatveér se prestasie
kan nie vergelyk word met dié van die stadsingenieur
nie, daarom verskil hulle vergoeding. Die skolier wat
hard werk en goed voorberei, verdien 'n beter punt as die
lyfwegsteker wat nie gereeld sy huiswerk doen nie. Die

waarde van beloning vir kinders in die huisgesin word
duidelik uiteengesit in die artikel van Saskia Meijer op
bladsy 16 van hierdie uitgawe.

'n Groot sondebok wat in ons dag grootskaalse verwar-
ring veroorsaak, is die voorspoedsteologie. Mense word
wysgemak dat alle gelowiges geregtig is op 'n welvarende
aardse lewe en dat die mate van voorspoed op aarde
direk eweredig met die diepte van hulle geloof is. Teen-
spoed en gebrek is dus 'n aanduiding van een of ander
tekortkoming in die persoon se geloofslewe. Tog ken
die Bybel nie die gedagte van gelykheid as dit by aardse
voorspoed kom nie, want die Here Jesus veronderstel
byvoorbeeld die bestaan van slawe en eienaars in sy gely-
kenisse. Sosiale klassifikasie en diversiteit is 'n gegewe
werklikheid in die sondige bedeling en word nie opgehef
deur die koms van die koninkryk nie. Die koninkryk wat
die Here Jesus kom vestig het, is 'n geestelike koninkryk
wat binne die geskape sosiale verskille bestaan. So sal
beskawingspeile, sosiale stande, volkereverskeidenheid,
geslagsverskille, ensovoorts tot op die laaste dag deel van
die sosiale orde bly.

Niemand is geregtig of het enige aanspraak op
meer of iets anders as wat vir hom of haar beskik
is nie. Die moderne gonswoord “entitlement” is
gebaseer op 'n valse en onbybelse beginsel. Die
teorie dat elke mens regte het waarop hy kan
aanspraak maak, is ewe-eens in stryd met die
Woord van God. Alles wat ons uit die hand van
God ontvang, is genade.

Wanneer daar egter in die Bybel van loon gepraat word,
word nie verdiende loon nie, maar genadeloon veron-

derstel. As 1 Korinthiérs 3:8 verwys na “loon volgens
sy eie werke’, is die bedoeling nie dat die een werker n
groter loon kry as die ander nie, maar dat almal wat werk
met die gawes en talente wat hulle ontvang het, dieselfde
loon sal ontvang. Almal deel in dieselfde vrugte van die
oes. Die vrug waarin alle gelowiges in die hiernamaals
gaan deel, is die vrug van die kruis. Jesus Christus het die
ewige geluksaligheid vir almal wat in Hom glo, verdien
en almal wat in die geloof tot die einde toe volhard, sal
in die genade van sy verdienste deel. Daar is dus geen
sprake daarvan dat elkeen volgens sy eie verdienste be-
loon sal word nie.

Al wat van ons verwag word om te mag deel in die
verdienste van Jesus Christus, is om die gawes en
talente wat ons van God ontvang het, tot sy eer
en tot uitbreiding van sy koninkryk aan te wend.

In hierdie uitgawe word die gedagte van beloning uit
verskillende hoeke belig en bespreek. Die onderliggen-
de gedagte wat beklemtoon word, is dat die Bybelse
begrip “loon” nie op beloning berus nie, maar op ge-
lykwaardigheid van alle mense voor God. Die enigste
aspekte waarin ons almal voor God gelyk is, is in ons
totale verlorenheid vanweé die sonde, maar ook in
die ontvangs van sy grenslose liefde en genade. Mag u
by die lees van hierdie uitgawe in elke artikel al meer
bewus word van God se liefde en genade en daarmee
toegerus en geinspireer word om die suiwer evangelie
met oortuiging uit te dra.©@

1 Die afronding van hierdie uitgawe was bietjie meer van 'n uitdaging
as gewoonlik, aangesien ek en my vrou, Doreen, deur COVID-19
platgetrek was. Ek is die Here egter baie dankbaar vir elkeen se gebede
en ondersteuning. In die besonder wil ek die redaksie bedank wat
onmiddellik bereid was om in te spring en seker te maak dat die uitgawe
steeds goed versorg en afgerond is — vandaar ook ds. Van Staden se hand
in die redaksionele artikel. Ek is geseénd met die span wat die Here my
gegee het en ek dank Hom vir u elkeen. — Red.

Besoek ons sosiale media!

ﬁ Is jy nog nie deel van die AP Kerk se ampte-

like Facebook-blad nie? Gaan "hou van” ons
blad by www.facebook.com/apkerk en word
deel van ons aanlyngemeenskap waar ons
daagliks nuus uit die kerkverband deel.

YouTube: Is jy al ingeskryf op Lig in Duisternis
Produksies se YouTube-kanaal? Gaan gerus
na https://bit.ly/2y3q1Jk en teken in
(“subscribe”) om op hoogte te bly van ons
jongste produksies.

LERAARS
Leraar beroepbaar

Die band tussen ds. PA (Phillip) Bredenhann en
AP Kerk Naboomspruit is op 28 Februarie 2021
deur die Ring van Naboomspruit, kragtens artikel
19 van die Kerkorde, losgemaak. Dit beteken

dat ds. Bredenhann onmiddellik beroepbaar is.
Sy telefoonnommer is: 082 462 7691.

Verlies van status

* Ds. JS Coetzee (Paul Roux/Senekal) kragtens
Artikel 17.2 van die Kerkorde. 13 April 2021.

* Ds. AQ Campbell (Fonteine/Nigel) tree uit
die kerkverband. 24 April 2021.

Beroepe ontvang
* Ds. JH Breytenbach (emeritus) na Witbank/
Bronkhorstspruit (beperkte dienstermyn).

* Ds. MIL Jordaan (Standerton) na Schweizer-
Reneke.

Beroepe bedank
* Ds. RK Combrink (Orania) na Schweizer-Reneke.

Beroepe aanvaar

* Ds. JH Breytenbach (emeritus) na Witbank/
Bronkhorstspruit (beperkte dienstermyn).

ADRESVERANDERINGE

* AP Kerk Transmagalies: Posadres:
Springbokvlakteweg 141, Montana 0182.

* AP Kerk Vrede: Saakgelastigde:
Mev. B Odendaal; sel: 074 907 5359.

¢ Ds. AH Botes:
Sel: 067 322 2048.

* AP Kerk Petrus Steyn:
Voorsitter van kerkraad: Oudl. WJ Létter;
sel: 082 854 9045.
Saakgelastigde: Mev. CJ Janse van Rensburg;
082 874 6136.




SKOOLKWARTALE 2021* Verskyningsdatums 2021
Tweede kwartaal: 3 Mei — 9 Julie o
Kopie in by .
Derde kwartaal: 26 Julie — 1 Oktober el Redakteur Verskyningsdatum
Vierde kwartaal: 11 Oktober — 15 Desember

Julie/Augustus 2021 18 Mei 23 Junie

September 2021 14 Juli 25 A 1
CVO SKOOLKWARTALE 2021* eptember Hie HgusTLs
Tweede kwartaal: 12 April — 25 Junie Oktober 2021 1T Augustus 21 September
Derde kwartaal: 12 Julie — 1 Oktober November 2021 16 September 26 Oktober
Vierde kwartaal: 11 Oktober — 8 Desember

Des. 2021/Jan. 2022 14 Oktober 25 November

*Ons sal probeer om by te bly met al die veranderings.

BEKENDES IN LONDEN?

DIE BOODSKAPPER Daar is 'n gemeente in Londen. Gee gerus die
Inskrywing 2021 - Elektronies name van u familielede of bekendes wat bediening
nodig het aan Francois van der Lith deur.

Sy kontaknommer is: +44 771 869 8137;

e-pos: engeland@apk.co.za

Om elektronies op Die Boodskapper in te teken, stuur
'n e-pos na boodskapper@apk.co.za en ontvang die
nuutste uitgawe interaktief en in volkleur teen R140 per
jaar (slegs die helfte van die gedrukte prys).

FEES- EN OPENBARE VAKANSIEDAE* 2021

Wil v graag in Die Boodskapper adverteer? 1 Januarie* Nuwejaarsdag
Stuur 'n e-pos na boodskapper@apk.co.za indien u
enige navrae het. 21 Maart* Openbare vakansiedag
22 Maart* Openbare vakansiedag
Advertensietariewe 2021 . .
‘ ‘ 2 April* Goeie Vrydag
mm . .
Grootte (hoogte x A , Volkleur 5 April* Gesinsdag
(swart & wit)
breedte) . .
6 April Van Riebeeckdag
1/16 blad 40 x 90 mm R190 Nie beskikbaar ;
27 April* Openbare vakansiedag
1/8 blad 65 x 90 mm R480 Nie beskikbaar
22200 1 Mei* Openbare vakansiedag
1/4 blad 124 x 90 mm R990
(slegs b.a.) 13 Mei Hemelvaart
1/2 blad 124 x 180 mm R1 700 Nie beskikbaar . .
23 Mei Pinksterfees
Volblad 246 x 180 mm R2 800 Nie beskikbaar .
31 Mei Republiekdag
Binne-agter - 1/2
L : 148 x 200 Volkl R3 500 . .
(indlien beskikbaar) x5 mm oredr 16 Junie* Konsentrasiekampdag
Binne-agter - vol * :
(inclon baskikbaay | 27 ¥210mm | Volkieur R5 200 9 Augustus Openbare vakansiedag
14 Augustus GRA-da
Agterblad - 1/2 145, 500 mm | Volkleur R3 800 g 9
(indien beskikbaar) X
24 September* Openbare vakansiedag
Agterblad - vol
(indien beskikoaan | 277 X210mm | Volkeur R6 300 10 Oktober Krugerdag
50% afslag op R1 000 en meer indien AP kerksake geadverteer word. 31 Oktober Hervorming sfees
SPESIALE AANBIEDING! Kry 10% afslag vir
10 agtereenvolgende advertensies vooruitbetaalbaar. 16 Desember* Geloftedag
Bankinbetalingsbesonderhede: 25 Desember* Christusfees
Rekeningnaam: APK ¢ ABSA Tjekrekening: 214 014 3068
Elektroniese takkode: 632 005 26 Desember* Openbare vakansiedag
Gebruik die DB-nommer wat aan u toegeken word as betalingsver- ]
wysing. Sodra ons u advertensie ontvang, stuur ons vir u die DB-nommer. 27 Desember* Open bare vaka n5|edog

@ ONTVANG DIE WOORD

Ds. Hendrik du Plessis

Skriflesing: Mt. 25:14-30 « Sang: Ges. 128:1-4

Matthéﬁs 25 bevat twee gelykenisse wat oor die
wederkoms van Jesus Christus handel. Baie dui-
delik spreek die Here Jesus die omstanders aan rakende
die tyd wat Hy nie hier gaan wees nie totdat Hy weer
sal terugkom. Die gelykenis van die talente word van

nader bekyk.

Dit is 'n merkwaardige gelykenis wat die Here Jesus
van Homself vertel. Hy vertel van 'n man wat op reis
wou gaan. Watter voorbereidings tref die man voor sy
vertrek? Hy roep sy diensknegte byeen en vertrou al sy
besittings aan hulle toe terwyl hy weg is. Hy vertel nie
vir hulle waarheen hy gaan nie en ook nie hoe lank hy
weg gaan wees nie.

In hierdie gelykenis ontvang die diensknegte elkeen n
deel van die meester se besittings. Watter besittings?
Hoe lyk die besittings? In hierdie gedeelte lees ons van
talente. 'n Talent was 'n maatstaf vir gewig. Dit is soms
verwarrend, omdat die woord in Afrikaans na bepaalde
vaardighede of vermoéns verwys, soos om mooi te sing
of vinnig te hardloop. Hier word verwys na talente as
'n gewigsmaat. 'n Talent was die hoogste geldelike een-
heid in die antieke tyd gewees. Om dit op 'n manier
verstaanbaar te maak, kan 'n mens dit sé verduidelik:
Die Griekse teks dui aan dat vyf talente gelyk is aan
ongeveer 75 jaar se arbeidersloon. n Baie groot bedrag
word dus aan die diensknegte toevertrou om op te pas.

Hierdie diensknegte het hulle talente ontvang en moet
nou met getrouheid daarmee woeker. Die eerste diens-
kneg verdubbel sy talente. Hierdie dienskneg het hard
gewerk in hierdie tyd. Hy wou graag sukses bereik. Die
tweede een het net so hard gewerk. Na sy vermoé het

4 DIE BOODSKAPPER

Ons heerlike beloning is deur
genade alleen

hy ook sy talente verdubbel. Getrou en met ywer het
hulle vreugdevol gearbei. Daar was vrug op hul arbeid.
Hulle was goeie rentmeesters van dit wat aan hulle
toevertrou was.

Die derde dienskneg is 'n heel ander storie. Hy het sy
eie mening oor sy heer gehad. Hy het 'n gat in die grond
gegrawe en die geld daarin weggesteek. In daardie tyd
was dit nie vreemd gewees om besittings so te bewaar
en te beskerm nie. Vir hom was dit die veiligste, want so
kon dit nie wegraak nie. Sodoende kon hy verseker dat
hy alles wat aan hom toevertrou is, aan sy heer teruggee
by sy terugkeer.

Elkeen van hierdie diensknegte het 'n beloning ontvang
op grond van die arbeid wat hulle verrig het. Die meester
het die eerste twee geprys as “goeie en getroue” diens-
knegte. Die derde dienskneg is as sleg en lui bestempel.
Dit wat hy ontvang het, is van hom weggeneem. Hy
word beskryf as nutteloos. Nou dat hy nie meer ’n ta-
lent het nie, is die verhouding tussen die dienskneg en
sy meester verbreek.

Deur hierdie gelykenis wil die Here Jesus sy kinders leer
hoe hulle besig moet wees in die tydperk tussen sy hemel-
vaart en die wederkoms. Sy hemelvaart kan gesien word
as die vertrek van die meester. In die tussentyd vertrou
Hy sy besittings aan sy diensknegte toe om daarmee te
werk. Hierdie besittings is in die vorm van talente. Wat
behels dit? Wat gee Christus vir sy kinders terwyl Hy
weg is? Christus vertrou al sy eiendom aan sy kinders
toe. Na elkeen se vermoé word gelowiges oor Christus
se elendom aangestel. Die eiendom sluit dinge in soos
die gemeente waaraan ek behoort, die amp wat ek in die




gemeente beklee, die kinders wat die Here my gegee het,
my huis en my voertuig wat ek besit en selfs die beroep
waarin ek staan. Wanneer Christus terugkom, gaan Hy
van elke dienskneg rekenskap eis.

Verse 19-30 bevat die grootste gedeelte van die gelyke-
nis. Dit handel oor die tyd van die heer, en by implikasie
die Here Jesus, se terugkoms - die tyd toe hy rekenskap
geéis het.

In hierdie gelykenis beskryf Christus eers die vertrek,
omdat dit uiters belangrik is vir wat by sy terugkeer gaan
gebeur. As ons wil verstaan waarom Christus sommige
beloon en ander straf, moet ons weet wat by sy vertrek
gebeur het. Hy het opgevaar na die hemel. Daar is Hy
by God die Vader. In hierdie tyd moet die diensknegte
die besittings wat hulle ontvang het, gebruik en as goeie
rentmeesters daarmee besig wees.

Die Here Jesus gee alles aan ons en vertrou ons ten volle
daarmee. Hy gee vir ons sy eiendom waarmee ons moet
woeker. Jy as ampsdraer in die gemeente moet sorg dra
vir die Here se kinders. Jou kinders wat die Here jou
gegee het, moet in die verbond onderrig word. Is ek
bereid om my hulp aan te bied by die gemeente se akti-
witeite? Leef jy die evangelie uit in die beroep waarin
jy staan? Daar waar jy met ander mense werk, vertel jy
hulle van Jesus Christus en die blye boodskap? Elkeen
van ons het in hierdie lewe volgens ons vermoé besittings
en rykdom van die Here ontvang. Is ek 'n goeie rent-
meester daarvan? My taak is om wat ek ontvang het, te
gebruik om die rykdom van die Here te vergroot. Voed
ek my kind op in die verbond van die Here, of is die
doopbelofte net 'n vae herinnering? Dien ek met ywer
en passie as kerkraadslid wanneer die Here my roep, of
is ek die een wat maar net die wit das dra? Bied ek aan
om te help wanneer daar 'n funksie by die kerk gereél
word, of verdwyn ek maar tussen die massa?

Christus skenk aan ons gawes, dinge wat ek kan
gebruik om ’n verskil te maak in die koninkryks-
werk van die Here. Wat doen ek met dit wat die
Here aan my toevertrou het?

Hierdie gawes moet aangewend word om die opdrag
van die Here elke dag te gehoorsaam. Die Here verwag
van sy kinders om Hom met alles wat hulle het, te dien
en te eer. Dit sluit in om die evangelie, wat as 'n skat in
erdekruike aan ons toevertrou is, te verkondig waar ons
gaan. n Gehoorsame dienskneg is getrou besig om te

woeker met daardie besittings wat hy ontvang het. Uit
dankbaarheid vir wat Christus kom doen het aan die
kruis, woeker ek met daardie besittings wat Hy aan my
toevertrou het. My dankbaarheid vir die verlossing in
Christus moet daaruit bestaan dat alles in my lewe die
Here moet prys en dien.

In vers 21 en 23 lees ons die woorde: ... oor weinig was jy
getrou, oor veel sal ek jou aanstel. Gaan in in die vreugde
van jou heer. Die eerste twee diensknegte wat wins ge-
maak het, ontvang 'n groter verantwoordelikheid omdat
hulle getrou was. Hulle word oor veel aangestel. Hulle
gaan die vreugde van die Here - die heerlikheid - in.
Elkeen ontvang 'n beloning. Wanneer hierdie beloning
vergelyk word met die taak wat ons hier op aarde moet
verrig, is die taak maar klein. Nie dat die taak gering-
geskat moet word nie. Wanneer die tydelike met die ewi-
ge verruil word, sal die aardse taak as “weinig” aangedui
word in vergelyking met die hemelse heerlikheid. Die
wonderlike beloning van hom wat getrou was, is dat hy
nou kan ingaan in die “vreugde van sy heer”.

In die wéreld is daar mense wat dink dat ek moet arbei
sodat ek in die hemel kan kom. Dit is nie hoe dit werk
nie. Wie die Eienaar eer en liethet, het 'n behoefte om
goeie dade te verrig, uit dankbaarheid vir die genade
wat die Here aan hom bewys. Ek wil in gehoorsaamheid
lewe, omdat ek verlos is van die sondigheid binne my.
Die gawes wat die Here aan my toevertrou, moet nie
gebruik word om ’n beloning te ontvang nie. Die eerste
twee diensknegte het immers nie gewoeker met die oog
op 'n beloning nie! Hierdie dinge doen ons omdat ons
dankbaar is vir wat die Here vir ons gedoen het. Hy het
my die geloof uit genade gegee. Om te woeker, is 'n vrug
van daardie geloof. Sondag 24 van die Heidelbergse Ka-
tegismus stel die vraag of ons goeie werke dan nie vir ons
geregtigheid verdien nie. Volgens vraag 63 vind beloning
op ons goeie werke uit genade alleen plaas. Lukas 17:10:
Ons is onverdienstelike diensknegte, want ons het gedoen
wat ons verplig was om te doen. Dieselfde beloning word
toegeken aan almal wat getrou was, ongeag die uitslag
van hul arbeid (vgl. Mt. 25:21, 23). Matthéiis 5:3 en 10
leer dat die beloning die koninkryk van die hemel self
is. Dit word gegee aan diegene vir wie dit voorberei is.

Watter troos is dit nie! Dit is die wonderlike en heerlike
vooruitsig dat ons in die vreugde van ons Here mag in-
gaan. Die loon wat ons ontvang, is om in 'n ewige ver-
houding met die Here te leef. Ons ontvang dit alles uit
genade.©@

HOOFARTIKEL

Prof. Alwyn Swanepoel

n Teologie van beloning

Wanneer Christene oor beloning nadink, toon hulle gewoonlik gou ’'n gesonde intuisie. Die rede: Ons besef dat

alles eintlik net genade is en dat beloning net binne hierdie atmosfeer van genade hanteer kan word. Daarom

verkies gelowiges om met die oog op God eerder van genadeloon te praat.

Abraham as proto-tipe

Die woord genadeloon help ons om gelyktydig van ge-
nade en van loon te kan praat, iets wat sonder die bood-
skap van die Bybel moeilik sin maak. Ons kan nie by al
die gedeeltes in die Bybel stilstaan wat oor genade en
oor loon praat nie, maar Abraham, die vader van ons
geloof, is 'n belangrike proto-tipe om te illustreer waar-
oor dit gaan. In Génesis 15:1 lees ons reeds: Nd hierdie
dinge het die woord van die HERE tot Abram gekom in 'n
gesig en gesé: Vrees nie, Abram, Ek is vir jou n skild en
jou loon is baie groot. Wat het Abraham dan gedoen om
sulke loon belowe te word? Dit is hier belangrik om die
apostel Paulus se woorde hieroor te onthou. Paulus maak
dit duidelik dat Abraham nie uit sy werke geregverdig is
nie (vgl. Rom. 4:2). Hy stel dit duidelik dat die loon aan
Abraham nie na verdienste toegereken is nie, maar na
guns (vgl. Rom. 4:4). Ons verneem in die boek van Josua
dat Abraham geroep is uit 'n huis wat ander gode gedien
het (vgl. Jos. 24:2). Die beloftes toe Abraham aanvanklik
geroep is, was dus uit pure genade (vgl. Gén. 12:1-3). Die
wonderlike belofte dat in Hom al die geslagte van die
aarde geseén sou word, het vooruitgewys na Jesus Chris-
tus in wie al die geslagte geseén sou word. Dit was egter
enkel deur God se genade dat hierdie belofte gegee is.

Tog stel die Here later vir Abraham op die proef deur
hom te beveel om sy enigste seun, Isak, te offer. Nadat
Abraham bereid was om dit te doen, sé die Here deur sy
Engel dat Abraham beloon sou word, omdat hy bereid
was om God te gehoorsaam. Die belofte van 'n groot na-
geslag en dat die nasies van die aarde in Abraham se na-
geslag geseén sal word, word nou herhaal, maar hierdie
keer ook gekoppel aan Abraham se gehoorsaamheid (vgl.

6 DIE BOODSKAPPER

Gén. 12:1-3; 22:18). Die vraag ontstaan dan nou watter
soort loon dit is wat aanvanklik sonder verdienste gegee
word en hier tog ook lyk of dit aan gehoorsaamheid ge-
koppel word. Dit is hier waar ons die woord genadeloon
moet waardeer. Daar is loon op die gehoorsaamheid, ja,
maar dit is tegelyk ook genadeloon aangesien hierdie
loon aanvanklik nie belowe is op grond van voorwaardes
wat Abraham eers moes nakom nie. Sy gehoorsaamheid
kon nie iets ekstra toevoeg nie, maar eerder bevestig wat
reeds in werking was. God se loon is ingebed in Hom-
self en in sy genade, waar Hy telkens die inisiatief neem,
loon uit genade skenk en waaruit later verdere gehoor-
saamheid en loon spruit.

Israel as kollektiewe proto-tipe

Hierdie selfde patroon sien ons ook in die lewe van die
volk Israel. Die HERE maak dit baie duidelik dat Hy hulle
nie gekies het omdat hulle so voortreflik was nie (vgl.
Deut. 7:7-8). En tog word hulle verantwoordelikheid
en gehoorsaamheid ook bygereken in die verbond: En
omdat julle na hierdie verordeninge sal luister en dit hou
en volbring, sal die HERE jou God vir jou die verbond en
die goedertierenheid hou wat Hy jou vaders besweer het;
en Hy sal jou liefhé en jou seén en jou vermenigvuldig, en
Hy sal die vrug van jou liggaam seén en die vrugte van
jou land, jou koring en jou mos en jou olie, die aanteel
van jou beeste en die aanteel van jou kleinvee, in die land
wat Hy aan jou vaders met 'n eed beloof het om aan jou
te gee (Deut. 7:12-13).

Hierdie verbondsvloeke en verbondseéninge op grond
van gehoorsaamheid of ongehoorsaamheid, kom beson-
der helder na vore in Deuteronémium 27-28 en word




verder bevestig deur die lied van Moses in Deuterono-
mium 32, wat later tot in die boek Openbaring weer
opgeneem word (vgl. Openb. 15). Daar is natuurlik die-
gene wat op grond van Galasiérs 3 hierdie verbondsge-
hoorsaamheid as voorwaardelik sien en dat net Chris-
tus dit kan vervul en reeds vervul het. Tog is daar ook
diegene wat dit erken, maar ook steeds 'n deelnemende
kant in die verbond sien as deel van die verbondsge-
hoorsaamheid wat ons in die krag van Christus en
die Gees doen. Juis daarom verneem ons tot in Open-
baring van gelowiges se werke wat beloon word (vgl.
Openb. 22:14).

Genadeloon sonder hefboom

Ons sien ook reeds in die Ou Testament dat dit duidelik
word dat ons gehoorsaamheid en verbondseéninge en
loon nie in 'n een-tot-een verhouding moet verstaan
nie. Die uitnemendste voorbeeld is sekerlik die boek
Job. Daar is ook die boeke Prediker en Psalms, soos
die bekende Psalm 73, wat oor die skynbare voorspoed
van die goddelose worstel. Dit word duidelik dat n
mens moet oppas om gehoorsaamheid te hanteer soos
'n hefboom waarmee jy God kan beweeg om na jou sin
te handel. Die loon word op God se tyd en sy manier
uitgedeel soos dit Hom behaag. Selfs hier bly die loon
nie uit nie. In tyd en in ewigheid word dit voltrek, maar
altyd en in elke geval van sy wil athanklik.

In die Nuwe Testament sien ons hoe die kwessie van
genade en loon verdiep. Dink maar aan ons Here Jesus
se gelykenis van die arbeiders wat op verskillende ure
gehuur is en dieselfde loon ontvang het (vgl. Mt. 20:1-16).
Daar is egter ook ander gelykenisse waarin daar duidelik
sprake van genadeloon is: En elkeen wat een van hierdie
kleintjies net 'n beker koue water laat drink, omdat hy 'n
dissipel is, voorwaar Ek sé vir julle, hy sal sy loon sekerlik
nie verloor nie (Mt. 10:40-42); En die eerste het verskyn
en gesé: Meneer, u pond het tien ponde wins gemaak. En
hy sé vir hom: Mooi so, goeie dienskneg; omdat jy in die
minste getrou gewees het, moet jy gesag hé oor tien stede
(Lk. 19:16-17).

Hierdie oorwegings bring natuurlik ook die kwessie van
valse loon na vore. Omkoopgeskenke is 'n goeie voorbeeld
van valse beloning en daarteen waarsku die Skrif dikwels
(vgl. Jes. 1:23; 27:25; Ps. 15:5). Ons word ook opgeroep
om kwaad met goed te vergeld en nie goed met kwaad
nie (vgl. 1 Sam. 24:17-19; Ps. 7:4; Spr. 17:13; 25:21-22).
Ons moet ook nie dink dat ons God kan omkoop nie
(vgl. Deut. 10:17).

In ons belydenisskrifte is die duidelikste gedeelte oor
die kwessie van genadeloon waarskynlik Die Heidel-
bergse Kategismus, Sondag 24, vraag en antwoord 63:
“Verdien ons goeie werke dan niks nie, terwyl God hulle
tog in hierdie en in die toekomende lewe wil beloon?
Antwoord: Hierdie beloning word nie uit verdienste
gegee nie, maar uit genade” Die insiggewende is dat
die bewysplaas in die Skrif by hierfdie gedeelte Lukas
17:10" is: So ook julle, wanneer julle alles gedoen het wat
julle beveel is, sé dan: Ons is onverdienstelike diensknegte,
want ons het gedoen wat ons verplig was om te doen.

Gevolgtrekking en toepassing

Uit hierdie gedeeltes is dit duidelik dat die woord gena-
deloon 'n besonder kosbare woord vir die kerk is, aan-
gesien dit die woord is wat poog om getrou te wees aan
die hele Bybel. Ds. Awie Coetsee van die GKSA het dit
by geleentheid besonder helder soos volg verduidelik:
“Nee, dit gaan nie oor dienaarsloon gemeet aan pligte
wat vervul is nie. Dit gaan oor genadeloon uit liefde van
die Vaderhart. Die vader gee opdrag aan sy seun. Dié
vervul dit met liefde, flink, vinnig en met ywer. Dan sé
die vader: ‘Mooi so, my seun. Hier is vir jou n geskenk’
'n Geskenk uit die liefde van die vaderhart. Nie ooreen-
gekome loon volgens verdienste nie, maar genadeloon.”

Die vraag is natuurlik watter toepassings ons hieruit kan
maak vir ons daaglikse lewens as Christene. Met ander
woorde: Hoe word die Christelike lewenswandel verryk
deur hierdie perspektief? Ons sou eerstens die saak kon
toepas op ouers en kinders. Ouers moet daarop bedag
wees om verskillende vorme van beloning met hulle
kinders toe te pas.? Kinders moet enersyds weet dat be-
loning vir goeie dade gegrond is in 'n onvoorwaardelike
ouerliefde. Nooit behoort die kind te voel dat goeie dade
die enigste manier is om pa of ma se liefde te kry nie.
Daarom behoort die kind ook by geleenthede te beleef
dat hulle iets verrassend kry, sonder dat hulle enigiets
daarvoor gedoen het. Maar soms kan harde werk ook
inderdaad beloon word. Dit behoort egter ook afgewissel
te word met die feit dat jou kind maar ook soms mag
beleef dat hulle harder as die anders kinders bygedra
het en tog steeds dieselfde beloning kry. Ander kere
kan hulle ook maar beleef dat daar geen voor die hand
liggende beloning dadelik is nie en eers agterna besef
dat hulle gesindheid getoets is. Hierdie fasette sou ook
van toepassing gemaak kon word op die verhoudings
tussen werkgewers en werknemers.

1 Vgl. ds. Aubrey Hough se bydrae hieroor op bl. 8.
2 Vgl. Saskia Meijer se bydrae hieroor op bl. 16.

Die saak van geskenke tussen vriende vertoon 'n ander
struktuur, maar werk eintlik met dieselfe uitgangspunte.
Dit het veral aktueel geword met die herwaardering van
die geskenk in die twintigste eeu. Diegene wat geneig is
tot utopiese denke, het in die geskenk die teenvoeter teen
kapitalisme gesien waar skynbaar alles “verdien” moet
word. Dit het egter gou by nadenke en eerlike navorsing
geblyk dat ook geskenke gee, maklik in die verwagting
van teenprestasies kan ontaard. Diegene wat dit onder-
soek het, het tot die gevolgtrekking gekom dat geskenk-
uitruiling die sinvolste plaasvind wanneer die teruggee
van geskenke nie dadelik gebeur nie, nie presies dieselfde
soort geskenk is nie en wanneer die tyd van teruggee
sowel as die aard van die geskenk verrassend van aard
is. Dit is insiggewend dat ook hierdie strategieé iets van
beide loon (teruggee) en genade (verrassing) vertoon.

Ombkoopgeskenke is natuurlik die valse weergawe. Hier
gaan dit oor geskenke tussen mense in die geheim en
waar die beloning dikwels buite verhouding met die
guns is. Ten diepste moet ons ook daarteen waak om
God te probeer omkoop deur ons opofterings, goeie
werke, goeie denke of goeie gevoelens.’ Dit is om die
hele saak van geregtigheid op valse gronde te bou. Dit

geld ook vir ons optrede teenoor ons naaste. Laat ons
hierdie grondreéls onthou wanneer ons geskenke vir
mekaar gee. En laat ons dus altyd die oog op God hou
en nie te veel van mekaar verwag nie.

Met die oog op ons hemelse Vader, kan ons ten slotte
opmerk: Almal van ons kom by plekke in ons lewe waar
ons iets beleef, ja dikwels n baie flou weergawe van Job
se ervaring of dié van Psalm 73 - dat dit lyk of dit eerder
slegter met my gaan omdat ek die Here dien. Die Here
neem ons daardeur om die motiewe van ons harte te
openbaar en die vraag te beantwoord: Nou waarom dien
jy nou eintlik die lewende God? Hy neem ons so deur 'n
proses waarop ons duideliker begryp en waardeer wat
genadeloon is. Hoe wonderlik wanneer ons saam met
die Psalmis van Psalm 73:25-26, 28 by die regte gevolg-
trekking kan uitkom: Wie het ek buiten U in die hemel?
Buiten U begeer ek ook niks op die aarde nie. Al beswyk
my vlees en my hart — God is die rots van my hart en my
deel tot in ewigheid... Maar wat my aangaan, dit is vir
my goed om naby God te wees; in die Here HERE het ek
my toevlug gestel, om al u werke te vertel. ©

3 Ek steun hier op die insigte van Margaret Visser se werk, The Gift of Thanks:
The Roots and Rituals of Gratitude.

AP KERK PRETORIA-OOS BIED AAN: SKOOLVERLATERSKAMP
(Kampdatum: DV Vrydag 9 Julie - Dinsdag 13 Julie 2021)

Covid-19 het al baie uitdagings aan die kerk gestel, maar uitdagings is daar om oorkom te word! Hierdie jaar se uitda-
ging is dat BCVO-vakansies en Staatskole se wintervakansies met een naweek oorvleuel. Ons moet die beste daarvan
maak. Kom ontmoet mense wat lewenslank vriende sal bly.

'n Skoolverlaterskamp is 'n unieke geleentheid wat die Here gee om geestelik te groei en die volwasse lewe voorbereid
tegemoet te gaan. Dit is ook besonderse pret saam met mense wat uit dieselfde agtergrond kom. Die toekoms wag,
gryp dit voorbereid aan! Wees verseker dat ons jou verwagtinge gaan oortref.

KAMPBESONDERHEDE: Kampterrein: ESPERANZA (Dit is sentraal geleé, ongeveer 20km buite Viljoenskroon en minder
as 70km vanaf Potchefstroom.) GPS-kodrdinate sal op versoek gestuur word. Koste: R1 000 per skoolverlater. Die GKK
borg R300 per kind! Die kampgeld wat betaal moet word, is R700. Kerkrade moet asseblief skoolverlaters probeer subsidieer
indien hulle dit moeilik vind om die volle kampgeld te betaal.

Kontak ds. Attie Boshoff by attie.boshoff@apk.co.za of 071 229 3035 vir inskrywingsvorms en meer besonderhede.
Inskrywings sluit 30 Junie 2021.

Q BOEKBEKENDSTELLING

God, Greed, and the (Prosperity) Gospel

— Costi W. Hinn (Zondervan. Kindle Edition)

In sy bespreking van Costi Hinn se boek God, Greed and the (Prosperity)

Gospel, skryf Tim Challies' dat die voorspoedsteologie (Prosperity Gospel) so
ver en wyd oor die wéreld versprei het, dat baie mense wat hulleself Christene
noem, deur hierdie dwaalleer vasgevang is. Verder, dat dit voorspoed aan
baie belowe, maar net aan ’n paar gee en dat daar ’n onbetwisbare verbintenis

tussen hierdie dwaalleer en die Hinn-familie is.

Costi Hinn, broerskind van Benny
Hinn, het grootgeword in die
voorspoedskoninkryk wat sy oom
oor jare opgebou het. Van jongs

af, as deel van die Hinn-familie,
het hy Jesus Christus gesien as die
towerformule waarmee alle harts-
begeertes — gesondheid of rykdom
- waargemaak kan word. Soos hy
in sy boek daaroor skryf: “Rub him
right, and he’ll give you whatever
your heart desires.” Sy oom gebruik
die Bybel om te verkondig dat God
trommels geld aan mense beloof
wat geld aan Hom gee. In minder
as twee jaar nadat hy by sy oom

se beweging betrokke geraak het,
het hy meer luuksheid ervaar as
waarvan hy ooit kon droom. “I

felt like I was hanging out with
King Solomon’, aldus Costi. Voor-
spoedsteoloé, soos ook die Hinns,
maak jaarliks trommels vol geld.
Hy noem ’n verslag van 2017 wat
die “grotes” soos volg lys: Kenneth
Copeland ($760 miljoen), TD Jakes
($150 miljoen), Benny Hinn ($42
miljoen), Joel Osteen ($40 miljoen),
Creflo Dollar ($27 miljoen) en
Joyce Meyer ($25 miljoen).

Die modus operandi van die Hinns
en ander soos hulle, het mettertyd
ongemaklike vrae by Costi

laat ontstaan. Gedurende 2007
word hy student aan die Dallas

Baptiste Universiteit — die lont om
langsamerhand die skille van die
voorspoedsteologie van sy oé te
laat afval.

Die soewereiniteit van God is die
één saak wat Costi veral tot sy
sinne geruk het. Hy skryf dat dit
onchristelik is om die soewereini-
teit van God te verloén. Die voor-
spoedsteologie ontken die soewe-
reiniteit van God tot so 'n mate dat
dit God afbreek tot 'n marionet en
die mens tot die marionetmeester
verhef wat op grond van sy geloof
eise stel, waaraan God dan gehoor
moet gee. Eintlik sé hulle dat die
mens God met genoeg geloof kan
beheer: “Our mouths control our
money, and much more.” S preek
hulle daaroor: (1) God wil hé dat
jy gesond moet wees — sé dit en
glo dit; (2) God wil hé dat jy ryk
moet wees — sé dit en glo dit; (3)
God wil hé dat jou lewe maklik
moet wees — dit wat jy sé, bepaal
die uitkoms; (4) God wil hé dat jy
alles moet hé wat jy nodig het - jou
negatiwiteit veroorsaak jou gebrek;
(5) God het Jesus reeds gestuur
om te sterf sodat jy 'n lewe van
oorvloed kan geniet — jou gebrek
aan geloof is die probleem; (6)
God het Jesus reeds gestuur om te
sterf vir daardie werksgeleentheid
om joune te wees — sé dit en glo

COSTI W. HINN

GOSPEL

HOW TRUTH OVERWHELMS
ALIFE BUILT ON LIES

B ————

dit; (7) God het Jesus reeds gestuur
om te betaal vir jou skuld, sodat jy
sonder finansiéle druk kan lewe.
Voorspoedsteoloé beklemtoon dat
wanneer jy iets dadelik wil hé, jy dit
moet sé, dit moet glo en natuurlik
geld daarvoor moet betaal. Costi
skryf: “Sure, they’ll tell you, Jesus
is the way to heaven (John. 14:6),
but he didn’t die merely to give you
heaven to come. He died to give
you riches today.”

Oor die doel van sy boek skryf
Costi Hinn: “But above all else,

it needs to glorify God and com-
municate the gospel. This book is
written with that purpose in mind.”
Hy skryf verder dat hy besig is met
'n reddingsoperasie, aangesien daar
wéreldwyd miljoene mense is wat
gered moet word uit die kloue van
die voorspoedsteologie.

Voorspoedsteoloé is valse leraars
wat die ware evangelie verdraai,
armes uitbuit en die lewens van

die weéreld se mees kwesbare
mense ruineer. Costi Hinn se

boek is hoogs aanbevelenswaardig
om ons op ons hoede te stel

vir die voorspoedswolf in
“health-and-wealth”-skaapsklere. @

1 https://www.challies.com/book-reviews/
god-greed-and-the-prosperity-gospel/

Ds. Aubrey Hough

Doen wat jy moet doen
Is God maar net kil en koud?

So ook julle, wanneer julle alles gedoen het wat julle beveel is, sé dan: Ons is onverdienstelike diensknegte, want

ons het gedoen wat ons verplig was om te doen (Lk. 17:10).

Hoe lyk die God van Lukas 17:10? Op die oog af lyk
hierdie vers na 'n baie koue vers. Inteendeel, ons kan
selfs so ver gaan om te sé dat dit na 'n baie koue God
lyk wat ons in hierdie vers ontmoet. Veral natuurlik ge-
lees vanuit 'n moderne oogpunt, is daar sekerlik 'n paar
mense wat hierdie God by die KVBA (“CCMA”) sal wil
gaan aankla: Hy is s6 onmenslik met sy arbeiders! Hy
betaal hulle nie eers oortyd nie!

En ja, dit is presies wat die vers vir ons wil leer — moet
nie oortyd van God verwag nie. Moet nie 'n dubbel-beta-
ling vir die vakansiedag of Saterdag verwag nie. Doen
wat jy moet doen!

Maar nou sal ons ook onmiddellik moet byvoeg: Dit is
darem nie die volle verhaal van hierdie teks nie. Ons leer
ken mos baie meer van God in die Bybel as net een vers.

Die situasie wat Christus hier skets

Die Here Jesus vertel van ’n baas wat 'n dienskneg (of
slaaf) het wat die hele dag geploeg het of vee opgepas
het. As die slaaf die aand by die huis kom, is dit ondenk-
baar dat die baas vir die slaaf sal sé: “Wonderlik, jy is
tuis! Kom sit hier aan tafel dat ons kan eet” Die realiteit
is eerder dat die baas sal sé: “Ek het nog nie geéet nie.
Kom maak my kos. Kom bedien my”

Dit is egter nog nie die einde van die slaaf se diens vir
die dag nie. Die slaaf moet nog daar wag totdat die baas
klaar geéet het. Eers dan sal die slaaf kans kry om self te
gaan eet en te gaan drink. As die slaaf nou so sy hele dag
opgeoffer het vir sy baas, sal die baas dan aan die einde
van die aand sé: “Baie dankie vir jou moeite, my slaaf?”

Hierop antwoord die Here Jesus self: “Ek glo nie” (v. 9).
Waarom word die slaaf nie bedank nie? Omdat hy

gedoen het wat hy moes doen. Hy het sy plig vir die dag
gedoen. Dit is dan vanuit hierdie skets (gelykenis) wat
die Here Jesus vir sy dissipels sé: So ook julle, wanneer
julle alles gedoen het wat julle beveel is, sé dan: Ons is
onverdienstelike diensknegte, want ons het gedoen wat
ons verplig was om te doen.

Begrip vir die karakters

Die karakters wat die Here Jesus in hierdie gelykenis
gebruik, is dié van 'n slaaf (eksplisiet) en sy eienaar (im-
plisiet). Die doel van hierdie gelykenis is om die ver-
houding tussen die karakters (baas/slaaf) te gebruik om
die verhouding tussen God en sy dissipels (gelowiges)
te verduidelik.

Om hierdie gelykenis te verstaan, moet ons be-
grip hé vir die gebruik dat ’n slaaf nie maar bloot
‘n werker van die eienaar was nie. Hy was die
eienaar se besitting. 'n Slaaf het met al sy kragte
en sy tyd geheel en al aan die eienaar behoort.
Greijdanus' beskryf die werk van die slaaf dan
soos volg: “Want ’n slaaf behoort heeltemal,
met al sy kragte en al sy tyd, aan sy baas en kon
dus nooit iets meer doen as wat sy plig was om
te doen nie.”

Doel van die gelykenis

Om ’n gelykenis te verstaan, is dit altyd belangrik om te
vra wat die doel daarvan is. Waarom het die Here Jesus
juis hierdie gelykenis, op hierdie plek in die Bybel, vertel?

Eerstens is dit dalk belangrik om daarop te let dat hierdie
gelykenis nie n enkele verhoudingstipe, naamlik baas/
slaaf, tussen God en mens in goud kom giet nie. Ge-
sien in die lig van die Skrif, is dit inderdaad so dat ons
verhouding 66k baas/slaaf is - maar daar is baie meer.




Die Boekwsinkel
LIG IN DUISTERNIS UITGEWERS

Het jy geweet ons publikasies kan ook aanlyn bestel word?
Gaan loer gerus by www.apk.co.za/boekwinkel/

Dink maar aan ander metafore wat die Skrif gebruik
om ons verhouding met God te beskryf, byvoorbeeld
as sy kinders, deel van sy liggaam, sy tempel, sy kudde,
sy volk of sy bruid.

Ons moet dit dus verstaan dat die Here 'n aspek van die
gelowige se verhouding met Hom hier wou uitlig. Hier-
die aspek en die doel van die gelykenis vind ons teen
die agtergrond van die vorige gesprek wat die dissipels
met die Here Jesus gehad het.

Gee ons meer geloof

In Lukas 17:5 vra die dissipels aan die Here Jesus: Gee ons
meer geloof. Met hierdie vraag word duidelik reeds die
erkenning uitgespreek dat die mens nie geloof self kan
verskaf nie, maar dat dit 'n gawe van Christus is.> Op
hierdie versoek van die dissipels, antwoord die Here Jesus:

As julle geloof gehad het soos 'n mosterdsaad, sou
julle vir hierdie moerbeiboom sé: Word ontwortel
en in die see geplant — en hy sou julle gehoorsaam
wees (LK. 17:6).

Met hierdie antwoord wys die Here Jesus vir die dissipels
daarop dat ons arbeid in God se koninkryk nie 'n saak
is van minder of meer geloof nie, want ook die gering-
ste geloof kan die skynbaar onmoontlike bewerk. Die
gelowige se roeping in God se koninkryk gaan oor die
vraag of dit werklike geloof is, opregte en ware geloof,
geloof wat beoefen word.?

Daar is egter 'n gevaar as dit by geloof kom. Hoog-
moed. En hoogmoed word water gegee en getroetel
deur “loonverslawing”

Om hoogmoed te troetel

Die Here Jesus het nou vir sy dissipels geleer wat geloof
kan vermag. Wanneer sy dissipels egter later groot dinge
deur die geloof tot stand bring, sou die gevaar so maklik
wees dat hulle hulself kon verhef en deur hoogmoed
betower word.* Hulle sou hulself maklik kon verhef
as vername mense, as mense wat aanspraak maak op
erkenning en dank, as mense wat iets groot gedoen het
en darem iets groot verdien.

Met hierdie gelykenis van die onverdienstelike diens-
kneg (slaaf) sny die Here Jesus egter onmiddellik enige
waan by die wortel af. Hy waarsku teen dié “loonver-
slawing” wat algemeen onder die godsdienstige Jode
voorgekom het.

’n Gelykenis wat oproep tot gesindheid

Soos die slaaf volkome uit die genade en hand van die
eienaar leef, kan elke gelowige nie anders as om te bely
dat ons hele lewensbestaan vanuit die beskikkende hand
van God is nie. Ons behoort geheel en al aan Hom. Hy
het ons gemaak, maar ook deur die verlossingswerk van
ons Here Jesus aan die kruis, gekoop.

Dit is hierdie waarheid wat elke gelowige se hart moet
laat klop met die gesindheid van Gesang 74: “Alles, alles
is genade, onverdiende guns alleen!” Daarom noem
ons Christus dan ook ons “Here™ (vgl. Heidelbergse
Kategismus v/a 34).

Verskuldig aan God

Om slaaf van God te wees, beteken nie dat ons 'n koue
en kille God aanbid wat ons in 'n kettinggreep van vrees
en ongelukkigheid vashou nie. Immers, die Woord roep
ons op om as bevryde Christene te leef.

Om egter as slaaf van God te leef, beteken om in erken-
ning te leef dat alles wat ons is en alles wat ons het — al
ons vermoéns en al ons gawes, ons besitting, tyd en
geleenthede, ons van God - deur sy skepping en voor-
sienigheid — ontvang. Ons is dus alles aan God verskul-
dig. Hy het reg op alles.” Daarom kan ons maar aan
die einde van ons dagtaak - tot aan die einde van ons
lewenstaak — maar net uitroep: Ons het gedoen wat ons
verplig was om te doen!

Greijdanus, S, Korte Verklaring der Heilige Schrift [Lucas].
Grundmann, W, Das Evangelium nach Lukas.

Vgl. Greijdanus, S, Korte Verklaring der Heilige Schrift [Lucas].

A WN

Interessant is dat Lukas in vers 5 skryf dat die “apostels” die vraag vra: Gee
ons meer geloof. Dit is 'n toespeling op die feit dat die Here Jesus hulle as
“gestuurdes” (apostels) na sy hemelvaart sou uitstuur, toegerus met die
Heilige Gees.

5 Vgl. Grundmann, W, Das Evangelium nach Lukas.
6 “Here” beteken eienaar of besitter.

7 Vgl. Greijdanus, S, Korte Verklaring der Heilige Schrift [Lucas].

Ernst Roets!

Grondhervorming, waar die konsep
van beloning en “entitlement” bots

Na die val van die Berlynse Muur in 1989 is daar gesé dat die “einde van die geskiedenis” en die “einde van

ideologie” aangebreek het. Dit beteken basies dat die situasie op daardie stadium ontleed is as 'n aanduiding

dat kommunisme deur liberalisme verslaan is en dat dit net ’n kwessie van tyd is voor die hele wéreld liberaal-

demokraties word.

Die Amerikaanse president, George Bush (wat volgens
Amerikaanse standaarde verkeerdelik as “konserwatief”
beskryf word) het selfs gesé dat 'n “nuwe wéreldorde”
aangebreek het. Onderliggend hieraan was die idee
dat die mensdom in een ideologie gestandaardiseer
sou word. Dit is ook in hierdie tyd dat die voormalige
president, FW de Kerk, gesé het dat die tyd aangebreek
het vir die NP-regering om met die ANC vir 'n nuwe,
verenigde Suid-Afrika te onderhandel.

Samuel Huntington het in antwoord op hierdie bespie-
geling geskryf dat die toekoms eerder gekenmerk sal
word deur die botsing tussen beskawings (“the clash of
civilizations™). Sy vertrekpunt was dat dit naief is om
die wéreld bloot aan die hand van politieke ideologieé te
verstaan, terwyl onderliggende kultuurverskille (waar-
in geloof 'n belangrike rol speel) as 't ware die deurslag
gee. Kultuur is iets onderliggend aan die mens - dit is
ons manier van optree, dit wat vir ons normaal is, maar
wat ook verskil van die manier hoe ander mense optree
en wat vir ander normaal is. Kultuur funksioneer op
verskillende vlakke. My gesin en uitgebreide familie
het elk n bepaalde kultuur. Die kultuurgemeenskap
waaraan ek behoort - die Afrikaners — het ook 'n unie-
ke kultuur. Bo-oor dit, is ek ook deel van die westerse
beskawing, wat 'n kultuur in die breedste sin van die
woord is. Hoewel godsdiens nie n ideologie of 'n kultuur
is nie, argumenteer Huntington dat dit veel nader aan
kultuur as ideologie is.

Dit is dikwels kultuur wat die deurslag gee, nie politiek
nie. “Kultuur eet politiek vir brekfis,” lui die gesegde.
Teen hierdie agtergrond het Huntington voorspel dat
daar groter spanning tussen die Westerse en Islamitiese

beskawings, of meer spesifiek, die Christene en Moslems
sal ontwikkel. Hy was ook skepties oor die vooruitsig
van 'n funksionele, verenigde nuwe Suid-Afrika met n
oorhoofse Suid-Afrikaanse identiteit, juis omdat daar
soveel onderliggende kultuurverskille is. Suid- Afrika is as
’t ware 'n mikrokosmos van die botsing van beskawings
waarvan Huntington geskryf het.

Daar is waarskynlik nie 'n beter voorbeeld van hierdie
spanning as die kwessie van grondhervorming in Suid-
Afrika nie. Daar is nie eers meer 'n debat oor of grond-
hervorming 'n sukses is of nie. Selfs die regering erken
dat meer as 90% van grondhervormingsprojekte misluk.
Die voormalige president, Jacob Zuma, het in een van
sy staatsredes betreur dat meer as 90% van mense wat
grondeise indien, sé dat hulle geld bo grond as vergoe-
ding verkies. Sy voorganger, Kgalema Motlanthe, het in
n verslag oor grondhervorming tot die gevolgtrekking
gekom dat korrupsie in die regering een van die grootste
redes is waarom die beleid misluk. Tog sé die huidige
president, Cyril Ramaphosa, dat die regering beoog om
die Tuin van Eden en die uiterste paradys (“ultimate
paradise”) in Suid-Afrika te skep deur grondhervorming
eenvoudig meer aggressief na te jaag.

As die regering dan openlik erken dat hulle eie beleid
misluk, waarom dan voortgaan om dit so aggressief na
te jaag en dit as die weg na die paradys voor te hou? Die
antwoord ¢ in die verskil tussen beloning en die rege-
rende party se geliefde woord, “entitlement”.

Tydens 'n beraad oor grondhervorming, waaraan n
verteenwoordiger van die departement van grondher-
vorming ook deelgeneem het, het ek hierdie vraag aan




die betrokke verteenwoordiger gerig. “First we give
you the farm, then we teach you to farm,” was sy ant-
woord. Hy is natuurlik deeglik bewus van die feit dat
die regering nie oor die vermoé beskik om mense te leer
hoe om suksesvol te boer nie (om nie eers van kommer-
siéle boerdery te praat nie), maar dit maak nie vir hom
saak nie. Wat saak maak, is die onderliggende idee van
“entitlement”: Ons is geregtig om dit te doen, ongeag of
dit op 'n ramp uitloop of nie.

Daarteenoor staan die idee van beloning: Dat
dinge slegs beter sal word as jy daarvoor werk,
dat jy nie sal eet as jy nie werk nie (vgl. 2 Thes.
3:10), dat jy nie vir jou familie en jou gemeenskap
sal kan sorg as jy nie die talente waarmee God
jou geskape het, ontwikkel en tot voordeel van
die samelewing aanwend soos die kultuuropdrag
(vgl. Gén. 1:28) ons leer nie.

Bykomend tot hierdie krisis wat, soos hierbo genoem,
hoofsaaklik met kultuurverskille verband hou, is die
slaafse vaskleef aan ideologiese vooroordele. Kultuur
spruit nie uit ideologie nie, maar ideologie spruit wel uit
kultuur. 'n Opbouende kultuur kweek of vind aanklank by
'n opbouende ideologie, terwyl 'n “entitlement”-kultuur
by 'n “entitlement”-ideologie aanklank vind. As mense
is ons geneig om onsself aan die hand van ideologie te
verwoord, terwyl ons optrede eintlik veel meer deur
kultuur gerig word. Ons ideologieé is meestal die manier
hoe ons sin maak van ons kultuur. Daarom - om weer by
Huntington aan te sluit - is die onderliggende spanning
wat ons vandag in die wéreld en veral in Suid-Afrika
beleef, een van kultuurverskille, veel meer as wat dit een
van ideologiese verskille is. Om in die sogenaamde “stryd
om idees” oor ideologiese verskille te veg, terwyl ons naief
staan oor die impak van kultuur, is om naief te wees en
om energie te vermors op n stryd wat nooit gewen sal
word nie. Dit is ook moeiliker om oor kultuur te praat,
omdat dit baie meer polities inkorrek is. Die polities

korrekte ding om te doen, is om voor te gee dat almal
eintlik maar dieselfde is en dat ons net van mekaar verskil
in ons teorieé oor wat die beste manier is om te regeer.

Karl Marx en Friedrich Engels het reeds in 1848, met
die publisering van die kommunistiese manifes, die
aanvoerwerk vir 'n “entitlement”-ideologie gedoen.
Hierdie “entitlement-ideologie is egter nie geanker in
die werklikheid nie, eenvoudig omdat dit onrealisties
is. Daarom word die aanvoerders van hierdie ideologie
in die vreemde posisie geplaas waar hulle poog om die
werklikheid te verander om by hul ideologie aan te pas,
eerder as om hul ideologie by die werklikheid aan te pas.
Dit is hoe ons in die ietwat lagwekkende situasie beland
waar n president, wat self erken dat sy beleidsidees mis-
luk, bereid is om op 'n openbare platform te vertel dat
daardie einste idees die Tuin van Eden sal skep.

Dit is omdat die noodsaak om ekonomiese vooruitgang
te verwesenlik vir die regering eenvoudig nie so belang-
rik is soos die noodsaak om die ideologies-gedrewe
rewolusie deur te voer nie.

Die geskiedenis het Huntington reg bewys. Die val van
die Berlynse muur het nie die einde van kommunisme
beteken nie, omdat dit nie die einde van kultuur beteken
het nie. Die wéreld word vandag net soveel (indien nie
meer nie) aan die botsing van beskawings gekenmerk as
wat oor die eeue heen die geval was. Die poging om die
weéreld te homogeniseer deur 'n nuwe wéreldorde te skep
waarin almal liberaal-demokraties is, het ook misluk.
Die teenreaksie wat ons vandag wéreldwyd hierop sien,
is grootliks die gevolg van die feit dat kultuur onderdruk
word en dat daar deur die owerhede gepoog word om die
werklikheid te verander om by 'n onrealistiese ideologie
aan te pas — weereens, eerder as om hul onrealistiese
ideologie by die werklikheid aan te pas.©

1 Hoof van beleid en aksie by AfriForum.

Marius Kruger'

n Trofee vir almal!
Maar wat leer ons kinders daardeur?

Die teleurstelling om nie vir 'n span gekies te word nie ten spyte van al die harde werk en oefening, is gewoonlik

groot. So ook die vernedering om, na ’n jaar se harde werk, nie 'n toekenning by die prysuitdeling te kry nie.

Om weke aan ’n toespraak of gedig te oefen net om maar ’n gemiddelde simbool te verwerf, maak seer. Die

hartseer is intens wanneer jy absoluut alles in ’n wedloop gee en steeds die wenstreep laaste oorsteek. Watter

ouer sou nie alles prysgee om te verhoed dat hulle kinders hierdie terugslae en teleurstellings beleef nie?

Ons moderne samelewing se benadering om kinders
teen teleurstelling te beskerm, het min of meer die vol-
gende strekking:

Op julle merke! Gereed! Almal stap in ’n mooi
ry saam tot by die wenpaal en dan steek julle die
wenstreep gelyk oor ...

En tog, as jou kind ernstige siek is, sal jy as ouer enige
moontlike behandeling toelaat, al maak dit hoe seer. So-
lank jou kind net weer gesond word. Die kortstondige
pyn regverdig die langtermyn voordele. Kweek ons nie
dalk op die langtermyn volwassenes wat nie die terugslae
van die lewe kan hanteer nie, wanneer ons ons kinders
van enige moontlike teleurstelling probeer vrywaar?

Die denkwyse van “trofe vir almal” het skynbaar in die
laat 1980’s in die VSA ontstaan. In die staat van Kalifornié
is 'n komitee gestig om ondersoek in te stel oor die rol wat
armoede en onderwys in 'n kind se lewe speel. Een van
hulle bevindings was dat kinders in arm gemeenskappe
gewoonlik 'n lae selfbeeld het. Hier het die denkwyse
ontstaan dat groepstoekennings vir kinders die kollig
van presterende en nie-presterende kinders athaal.

Die beginsel van “trofeé vir almal” of anders gestel “deel-
name-trofe€’, is n onderwerp wat al 'n geruime tyd heftig
van alle kante gedebatteer word. Argumente daarvoor
sluit die volgende in en is van toepassing op alle gebiede
(akademie, sport en kultuur):

1. Dit bou selfvertroue.
2. Dit gee almal 'n rede om deel te neem.

3. Dit voorkom dat deelnemers mismoedig raak en nie
verder wil deelneem nie.

4. Om niemand te benadeel nie, mag daar nie onder-
skeid getref word tussen die wenners of verloorders
nie. Almal is 'n wenner deur slegs deel te neem.

Al bogenoemde argumente klink goed en edel, veral as
jy al aan die ontvangkant van teleurstelling was. As ons
hierdie moderne sienswyse egter in diepte evalueer en
beredeneer, kom daar 'n hele paar kommerwekkende
apekte na vore.

Die eerste is dat deelname-trofeé nie noodwendig self-
vertroue bou nie, aangesien dit die intelligensie van selfs
die kleinste kind onderskat. Al kry 'n kind 'n deelname-
trofee vir die 100m wedloop, weet hy goed of hy eerste
of laaste oor die wenstreep gehardloop het. Om die A en
B-netbalbalspanne eerder die Rooibokspan en die Rib-
bokspan te noem, sodat die B-spanspelers nie sleg moet
voel nie, gaan vir seker nie verhoed dat elke speler steeds
duidelik bewus is watter span die sterker een is nie.

Is ons dan werklik besig om die kind se selfbeeld te bou,
of is ons besig om 'n valse selfbeskouing by die kind te
skep? Selfs gevaarliker: Die kind ontwikkel 'n benadering
dat hy nie hard hoef te werk om beloon te word nie. Die
kind word ook ontneem van die natuurlike ervaring om
met moeite en harde werk iets te bereik.

Die onderliggende boodskap aan die kind is: “Jy het
nie die vermoé om self teleurstellings of probleme in
jou lewe te hanteer en op te los nie. Ek sal namens jou
die probleme oplos en teleurstellings voorkom.” Hierdie




benadering is so gevaarlik dat dit naderhand 'n leefwyse
vir die kind kan word. Die gevolg is 'n volwassene wat
die druk, aanslae of teleurstellings in die lewe glad nie
kan verwerk, hanteer of oorkom nie. Is die oormatige
beskerming van teleurstelling vir 'n kind nie juis 'n meer
liefdelose benadering as om jou kind te bemoedig, te
versterk en by te staan sodat die normale teleurstellende
verloop van die lewe nie jou kind met die eerste wind
omwaai nie?

Hierdie meer liberale aanslag van “almal moet eerder
net goed voel oor hulleself”, blyk eerder die gevolg te
wees van ouers wat hul ouerlike plig versuim om hul
kind(ers) in die weé van die Here te onderrig en te laat
onderrig. Dit sluit in om God op sy woord te neem dat
niks ooit oor jou pad sal kom waarvoor Hy jou nie sal
krag gee nie (vgl. 2 Kor. 1) Is dit nie ouers se taak om
hul kinders so goed as moontlik vir die lewe voor te
berei nie?

Ashley Merryman, skrywer van die topverkopers Top
Dog: The Science of Winning and Losing en NurtureShock:
New Thinking about Children, is ook oortuig dat die
toekenning van deelname-trofeé skadelik vir die inge-
steldheid van jong kinders is. Sy skryf:

Kinders moet verstaan dat ons die meeste deur
mislukkings en foute leer. Deur kinders voortdu-
rend onverdiende toekennings te gee, leer ons
kinders dat verloor so aaklig is dat ons dit nooit
kan toelaat om te gebeur nie. Die boodskap is
vernietigend, want hoe ons reageer op kinders se
mislukkings, is net so belangrik as hoe ons hulle
suksesse viet.

Deelname-toekennings het 'n negatiewe eftfek op 'n kind
se ontwikkeling. Dit is te wyte aan die kind se veranderde
persepsie van die waarde van harde werk as gevolg van
die geforseerde boodskap dat almal 'n wenner is.

So uit die mond van die suigeling, skryf Jada Garnett,
'n hoérskooldogter in Amerika, op die tienerwebtuiste
“UNLEASHED™:

As ons kinders trofeé gee vir verloor, vat dit dan
nie die waarde weg van die kind wat gewen het
nie? Hoekom moet verloor dieselfde geprys word
as om te wen? As jy wen, wen jy. Wen verdien om
gewaardeer te word. As jy verloor, is dit nie regver-
dig om dieselfde verering te kry as die wenner nie,

want dit lig die persoon wat verloor het na dieselfde
vlak as die persoon wat gewen het. Dit sé glad nie
dat verloor sleg is nie. Dit wil dan voorkom dat
om 'n trofee te gee vir iemand wat verloor, daardie
persoon leer om te dink verloor is aanvaarbaar
en dat daar geen rede is om te wen nie. As jy nie
lof aan verloor gee nie, motiveer dit dan nie juis
daardie persoon om soveel meer te verbeter en gee
dit dan nie die dryfkrag om te wil wen nie?

Of ons dit wil erken of nie. Daar is altyd iemand slimmer,
sterker, mooier en meer talentvol as onsself.

Leer jou kinders van kleins af om lewensfiks te
word. Daarvoor sal jy hulle moet toelaat om
ook aan die skerp kante van die lewe blootgestel
te word. Jy kan hulle nie altyd en oral beskerm
nie. Hoe gouer hulle self leer dat die lewe nie 'n
volmaakte en regverdige plek is nie, hoe beter vir
hulle. Dit beteken nie dat jy hulle nie moet bewus
maak van die liefde en skoonheid en wonders
wat daar ook in die lewe is nie. Moet net nie al
die dorings afsny van die rose wat jy hulle gee
nie — Ellen Key.

Die tweede en gevaarliker aspek wat uit hierdie denk-
wyse voortspruit, is die groeiende wéreldsiening dat
ons almal maar eintlik presies dieselfde is. Dit is die
sosialistiese benadering dat almal in die lewe op presies
dieselfde geregtig is, ongeag jou vermoé of jou inset. Deur
te wil verhoed en te vergoed vir kinders se teleurstellings,
trap ons so reg in die slaggat van sosialisme en kort op
die hakke daarvan - kommunisme.

In die skool word ons daagliks gekonfronteer met ouers
wat ongelukkig is as Boetie nie deel van die leerling-
raad, of Sussie nie in die A-span is nie. Op Facebook
word meer en meer stukkies gedeel van ma’s wat baklei
dat almal 'n plekkie op die verhoog het. Dit klink baie
mooi en roer selfs n hartsnaar, maar ons is nie almal
dieselfde nie. Daar is natuurlike uitskieters in die lewe.
Hulle mag bo uitkom en presteer en beloon word. Selfs
in die korporatiewe wéreld is dit die natuurlike verloop
van die lewe. Party het meer as ander. God het immers
vir party van ons twee talente gegee en vir ander tien.

David McCullough het geskryf: “As almal spesiaal is,
dan is niemand spesiaal nie. As almal 'n trofee kry, dan

1 Skoolhoof, CVO-skool Pretoria.
Vervolg op bl. 28

Saskia Meijer

inders se gedrag is nie altyd so voorbeeldig soos
Kouers dit sou wou hé nie en moet gereeld gekorri-
geer word. Ouers sal kan getuig dat dit 'n moeilike taak
is. Die twee sterkste hulpmiddels waarna ouers dan
meestal gryp, is straf of beloning. Beloning word gesien
as die positiewe en straf die negatiewe benadering tot
die vorming van die kind se gedrag.

In Spreuke lees ons dat beloning en straf as twee kante
van opvoeding beskryf word. Goeie gedrag word beloon
en slegte gedrag word gestraf. Bybelse opvoeding het
altyd albei hierdie kante in die oog.

Aan die een kant word wyse en verantwoordelike gedrag
aangemoedig, soos om in ontsag voor die Here te leef
(vgl. Spr. 1:7) en om beleid en oorleg te bewaar (vgl. Spr.
3:21). Die belangrikste manier om dit aan te moedig,
is deur middel van gesprekvoering binne 'n gesonde
gesagsverhouding met die kind.

Aan die ander kant word dwase en onverantwoordelike
gedrag sterk afgeraai. Dit sluit dinge in soos onverskillige
woorde in die hitte van die stryd (vgl. Spr. 12:18; 29:20)
of die bedrieglike woorde van 'n kwaadstoker (vgl. Spr.
18:8). Gesprekvoering is ook die eerste keuse van dissipli-
nering, alhoewel lyfstraf vir negatiewe gedrag gebruik is.

Dit is egter belangrik om die opvoedingsdoel
voor o€ te hou: Dit is nie om die kind se gedrag
te beheer of te verander nie, maar om die kind
op te voed in die vrese van die Here, tot 'n vol-
wassene in die geloof wat vir elke werk volkome
toegerus is (vgl. 2 Tim. 3: 16).

Die teendeel waarmee ons te doen het, is dat kinders
sondig en tot alle kwaad geneig is, soos ouers ook. Die
sondige aard is al op 'n baie jong leeftyd sigbaar. Die so-
genaamde klein-willetjie ontwikkel en as dit nie gevorm
en gebuig word nie, lei dit tot iemand wat ander tiran-
niseer, wat in die hitte van die stryd verkeerde dinge

BELONING IN DIE HUIS:
Hoe moet ouers dit hanteer binne
n teologie van genade?

doen en gereeld kwaad stook. As die gedrag nie hanteer
word nie, word so iemand 'n volwassene wat nie ontsag
vir gesag het nie.

In Deuterénomium 6:5-7 word dit onderstreep dat ge-
hoorsaamheid by kinders ingeprent moet word — weer
en weer, onvermoeid, deur ons voorbeeld, in gesprekke,
in liefdevolle teregwysing en in strengheid.

Doel

Straf en beloning is dus nooit die doel van opvoeding
nie, maar dit kan wel gebruik word om bepaalde gedrag
af of aan te leer. Gehoorsaamheid word nie gekoop nie.
Dit wat 'n kind verplig is om in die huis te doen of in
sy gedrag te vertoon, hoef nie beloon te word nie. Die
kind moet gevorm word om uit liefde gehoorsaam te
wil wees.

Miskien heers daar verwarring oor wat met beloning
bedoel word. Soms dink ons dit is een of ander vorm
van materiéle vergoeding - 'n sjokolade, geld of dalk 'n
geskenk. Soos wat gelowige ouers uit liefde moet straf,
moet hulle ook uit liefde beloon. Dan bestaan die be-
loning wat 'n kind kry uit klein dinge: Mamma wat 'n
drukkie gee vir goeie gedrag; Pappa wat 'n kompliment,
“high five” of 'n knipoog gee. Hierdie positiewe aandag
en bemoeienis is meestal vir die kind meer werd as 'n
tasbare beloning. Die gevoel van vreugde, blydskap en
vrede wat hy ervaar nadat hy erkenning gekry het, is sy
ware beloning. Dit is die beginsel van God se koninkryk.

Dit neem nie weg dat elke kind opgewonde is wanneer
hy af en toe iets tasbaars vir goeie gedrag ontvang nie,
byvoorbeeld 'n lekker melkskommel of uit die bloute n
oulike speelding. Die belangrike aspek is dat kinders nie
moet ervaar dat hulle iets verdien vir 'n sekere gedrag
nie, maar as hulle wel iets tasbaars ontvang, dit uit liefde
is en nie omdat hulle gehoorsaam was nie. Die beginsel
is dus dat beloning altyd uit genade en nie uit verdienste
geskied nie.




Wysheid

Tog is daar baie wysheid nodig, veral omdat kinders
nie altyd ewe maklik gehoorsaam is nie. Ouers wonder
soms wanneer die fyn lyn tussen omkoop en beloon
oorgesteek word. Om kinders aan te moedig tot goeie
gedrag, is dit wys om doelwitte te stel wat by die kind
se ouderdom pas. So 'n doelwit kan byvoorbeeld vir 'n
laerskoolkind wees om sy punte te verbeter. Wees ver-
sigtig om ’n beloning te koppel aan die bereiking van die
doelwit - dit word dan 'n omkoopgedagte. Die beloning
vir die kind sal wees dat hy sy doel bereik het, sonder n
wortel voor sy neus. Mag hy dan soms tasbaar beloon
word? Ja natuurlik, maar dit moet 'n verrassingselement
bevat en nie te veel kere herhaal word nie, anders werk
die kind dalk net vir dié¢ beloning.

Sodra hy agterkom daar is materiéle dinge op die spel, sal
hy waarskynlik begin onderhandel. Dit werk teenproduk-
tief en die fokus is nie meer op die opvoedingsdoel nie. n
Kenmerk van omkopery is dat dit meestal buitensporig
is, omdat dit die kind met gedragsprobleme moet oortuig
om te verander. Soms is dit finansieel of materieel en
word baie keer in die hitte van die oomblik aangebied.

Sinvolle beloning aan die kind word nie afgewys nie. Ons
vind die beginsel van beloning regdeur die Bybel, maar
dit het altyd ten doel om die oog op God te rig — op sy
heiligheid en sy goedheid. Dit rig die kind se fokus op
ons Verlosser, Jesus Christus, wat sonder enige verdienste
van ons kant af, sy kinders verlos het. Dit is 'n beloning
wat ons nie ten volle kan besyfer of bevat nie. Ons kan
dit net dankbaar glo.

Fokus

Waarop kan dan gefokus word sonder om misbruik van
beloning te maak? Op die beloning van die aanleer van
vaardighede en nie op karakter of gedrag waaraan die
gelowige kind moet voldoen nie.

Prakties beteken dit dat vir die 2-jarige wat moet leer
om die toilet te gebruik, n visuele sterrekaart uitstekend
werk. Elke nuwe sterretjie gee n gevoel van voldoening.
Wat word geleer? 'n Vaardigheid. Ander vaardighede
wat in hierdie kategorie val, is byvoorbeeld die aanleer
van goeie tydsbestuur, om die eie bed op te maak en die
honde kos te gee. Daar is 'n fyn lyn tussen die leer van
vaardighede en die vorming van die verbondskind. Waak
daarteen om 'n kind vir gehoorsaamheid te wil beloon.
Gehoorsaambheid is iets wat by 'n kind uit liefde vir God
moet groei en uit die respek wat hy vir sy heiligheid

moet hé. So word die kind begelei om te verstaan wat
'n ware dankbaarheidslewe beteken.

Gebruik dus die beloning om iets aan die kind te leer,
of om hom oor ’n bepaalde vrees of drumpel te help.
As die kind dit onder die knie het, het hy nie meer die
beloning nodig nie.

Waar pas die gee van sakgeld dan in? Sakgeld moet liefs
nie 'n ruiltransaksie wees nie, met ander woorde kinders
hoef nie beloon te word in ruil vir goeie gedrag of werk
wat in en om die huis gedoen word nie. Kinders word
geleer dat elkeen in die huisgesin uit liefde vir mekaar,
'n bydrae moet lewer om die sake ordelik te laat verloop.
Dit neem nie weg dat hulle soms op 'n ongereelde basis
vir sekere werk finansiéle beloning kan kry nie. Dit sal
natuurlik by tieners groot byval vind.

Prakties beteken dit dat indien 'n gesin geen buitehulp
vir huis en tuin huur nie, die salaris wat hulle sou aan-
gegaan het verdeel kan word tussen die kinders, omdat
hulle ekstra take, bo en behalwe dit wat normaalweg ver-
wag word, verrig. So word kinders binne die beskermde
omgewing van die huis basiese arbeidsbeginsels geleer,
sonder om die beginsel van gehoorsaamheid te onder-
myn. Dit is ook 'n goeie manier om kinders te leer om
op 'n Skriftuurlike manier met geld te werk.

Om saam te vat: Kinders moet leer om gehoorsaam te
wees, want dit is God welgevallig. Kolossense 3:20: Kinders,
julle moet julle ouers in alles gehoorsaam wees, want dit is
die Here welbehaaglik. Die motivering om gehoorsaam
te wees, is omdat dit vir God welgevallig is. Om gehoor-
saambheid te koop, is baie gevaarlik vir hul geestelike lewe.
Die omkoopprys gaan mettertyd al hoe groter word om
effektiwiteit te behou. Tasbare belonings is nie verkeerd
nie, dit mag net nooit in die pad staan van ware gehoor-
saamheid vanuit 'n diepe besef van dankbaarheid nie.
Dit verg baie wysheid van 'n ouer om dit reg te bestuur.

: ‘ Ds. Adriaan Bester!

Voorspoedsteologie teenoor
verbondseéninge

’n Baie basiese definisie van die dwaling van die voorspoedsteologie is: “God se plan vir jou lewe is dat jy jou

beste lewe néu moet leef. Gesondheid, rykdom en geluk word op aarde gewaarborg vir almal wat volgelinge

van Jesus is.” So skryf Costi Hinn, die broerskind en voormalige werknemer van Benny Hinn, in ’n artikel

vroeér vanjaar getiteld Die Voorspoedsevangelie: 'n Globale Epidemie.?

Die kern van die voorspoedsteologie kan volgens Hinn
teruggespoor word na veral drie verdraaide opvattings
van Bybelse waarhede. Hierdie drie dwalings is eerstens
dat Christus se versoening vir ons reeds hier en nou
'n lewe van voorspoed waarborg; tweedens dat God
se verbond met Abraham beteken dat ons nou reeds
erfgename van die materiéle is en derdens dat geloof 'n
mag is waardeur ons God kan beheer.

Die voorspoedsteologie of Word of Faith-beweging het
in Amerika ontstaan en word vandag nog hoofsaaklik
vanuit die VSA gepropageer. Een van die moderne be-
weging se vroegste voorlopers in die VSA, Phinehas
Parkhurst Quimby, was die leier van 'n metafisiese kultus
wat bekend was vir okkultiese praktyke. Die ander, EW
Kenyon, was die leier van 'n sektariese groep. Kenyon
het baie van Quimby se idees oorgeneem en probeer
verchristelik. Op sy beurt het Kenneth Hagin, die vader
van die moderne Word of Faith-beweging, weer baie van
sy idees direk by Kenyon oorgeneem en selfs baie van
Kenyon se idees as sy eie gepubliseer.’

Die beweging staan vandag bekend as die Word of Faith-
beweging, omdat hulle leer dat 'n mens, deur woorde vol
geloof uit te spreek, vir jouself gesondheid of rykdom
kan skep. Van die bekendste voorspoedspredikers van
ons tyd is Benny Hinn, Kenneth en Gloria Copeland,
Joel Osteen, Joyce Meyer en vele ander. Deur die televi-
siekanale wat hulle befonds, bereik hulle miljoene mense
regoor die wéreld met hierdie valse evangelie. In die
ergste graad van hierdie dwaling word daar geleer dat
die mens 'n god is wat deur sy woorde kan skep. Deur
woorde vol geloof uit te spreek is God onder verpligting
om die mens te gehoorsaam.

Dit laat 'n mens met reg vra of die Word of Faith-predi-
kers hoegenaamd dieselfde evangelie as ons verkondig
en of ons hoegenaamd dieselfde God aanbid? Tog is
daar tallose Christene wat uit onkunde en dikwels uit
desperaatheid na hierdie kerke toe stroom en wat die
valse beloftes van gesondheid en rykdom blindelings glo.

Een kritikus van voorspoedsteologie het met reg
opgemerk dat dit in die Word of Faith-beweging
werk soos met ’n piramideskema: Daar is net een
persoon wat skatryk word en dit is die persoon
heel bo in die hiérargie.

Die siening van beloning in die voorspoedsteologie
berus by hoe groot jou geloof is. Geloof is die wet van
sukses. God sal 'n toename in geloof beloon met n toe-
name in gesondheid, rykdom en voorspoed.* 'n Goeie
voorbeeld hiervan is Gloria Copeland se verduideliking
van die honderdvoudige beginsel, wat 'n verdraaiing van
Markus 10:30 is. Sy verduidelik dit soos volg: “Jy gee $1
ter wille van die evangelie en $100 behoort aan jou; jy
gee $10 en kry $1000 terug. Jy gee een huis en kry 'n
honderd huise of een huis ter waarde van 'n honderd
huise terug ... Hoe dit ook al sy, Markus 10:30 is 'n baie
goeie aanbod.”” Hoe meer 'n persoon dus saai, hoe meer
sal hy terugkry en hoe meer 'n persoon gee, hoe groter
is sy geloof en hoe groter sal sy beloning wees. As die
persoon dit nie ontvang nie, word dit doodeenvoudig
toegeskryf aan 'n té klein geloof ...

Volgens die voorspoedsteologie is gesondheid, rykdom
en voorspoed elke Christen se reg. Die sleutel tot hierdie
voorspoed is bloot geloof. Geloof is die universele wet
wat God verplig om enigiets te gee wat die Christen




ook al mag vra. In sy boek, A Different Gospel, skryf
DR McConnell dat daar in die voorspoedsteologie geen
onderskeid tussen 'n behoefte en 'n begeerte getref word
nie. Die fokus van hierdie dwaling berus grotendeels by
beloning in die vorm van tydelike en verganklike, ma-
teriéle dinge. Rykdom en voorspoed is die beloning van
die regte tipe geloof en die regte tipe geloofsuitsprake.
Dit gaan oor jou geloof wat goed genoeg en sterk genoeg
moet wees. Siekte en armoede daarenteen, word gesien
as die gevolg van onkunde van die beginsels van voor-
spoed en as 'n direkte gevolg van die sonde van onge-
loof. Ons het hier dus te make met niks anders nie as n
godsdiens van werke en verdienste. Hier is 'n godsdiens
wat leer dat ons God se arm kan draai of dat ons Hom
kan manipuleer om ons te beloon met wat ons harte
ook al begeer.

As ons hierdie dwaalleer opweeg teen God se Woord en
teen die gereformeerde belydenis, blyk dit duidelik dat
ons hier te make het met 'n mensgerigte verdraaiing van
die evangelie. In die gereformeerde leer word die klem
altyd daarop gelé dat God in sy almag sentraal staan en
dat Hy die Een is wat die inisiatief neem in sy verbond
met Abraham, die vader van die gelowiges. Niks in die
mens het God hiertoe beweeg nie. Die mens kan immers
nooit iets by God verdien nie, behalwe oordeel en straf.
Daarom kan daar by gelowiges nooit sprake wees van
verdienste of van beloning nie. In sy groot liefde en
genade bewys ons hemelse Vader aan ons voortdurend
barmhartigheid en skenk Hy ons sy seéninge in Chris-
tus. Hy voorsien in ons daaglikse behoeftes en sorg vir
ons soos n Vader vir sy kinders. As gereformeerdes glo
ons ook verder dat ons nie alleen voorspoed uit sy Va-
derhand ontvang nie, maar ook teé¢spoed. Om die taal
van ons geliefde Heidelbergse Kategismus te gebruik,
glo ons dat “lower en gras, reén en droogte, vrugbare
en onvrugbare jare, voedsel en drank, gesondheid en
siekte, rykdom en armoede en alles, ons nie per toeval
nie, maar uit sy Vaderhand toekom” (So. 10, v/a 27).
Die Kategismus leer dat ons in voorspoed dankbaar
en in teéspoed geduldig moet wees, omdat ons vir die
toekoms 'n vaste vertroue het in God as ons Vader en
dat ons kan weet dat niks ons van sy liefde kan skei of
uit sy hand sal ruk nie. Ons weet boonop dat God alles
vir ons ten goede laat meewerk (vgl. Rom. 8:28, 38, 39).

Ons fisiese gemak en aardse geluk is nie vir God van ewe
groot belang as ons sieleheil en heiligmaking nie. Ons is
pelgrims op reis na die ewigheid en daarom is die mate-
riéle en aardse dinge van tydelike en verbygaande aard en
tog sorg God steeds beter vir ons as enige aardse vader.
Calvyn verwoord dit op treffende wyse in sy Institusie:

Daarom moet ons weet dat al ons geluksaligheid
wat in Christus aan ons belowe word, nie in uit-
wendige voordele bestaan om byvoorbeeld 'n vro-
like en rustige lewe te lei, van krag tot krag te gaan
in rykdomme, vry van alle skade te wees en oor
te loop van die genietinge wat die vlees gewoonlik
najaag nie, maar dat dit eie is aan die lewe in die
hemel. Christus verryk die wat aan Hom behoort
met al die dinge wat vir die ewige saligheid van
hulle siele nodig is.

By die voorspoedsteologie is die mens n god wat voor-
skryf en heers, maar in die Bybel openbaar God Homself
as die soewereine Alleenheerser. In die voorspoedsteo-
logie gaan dit oor verdienste en prestasie, maar volgens
die Bybel en ons belydenisskrifte handel God met die
mens op grond van sy verbondsgenade en -barmhar-
tigheid. In die voorspoedsteologie gaan dit primér oor
die najaag van tydelike en verganklike rykdom, maar
die Bybel leer dat die kind van God nie skatte moet
bymekaarmaak waar mot en roes kan verniel nie (vgl.
Mt. 6:19), maar dat ons die koninkryk van God en sy
geregtigheid eerste moet soek (vgl. Mt. 6:33) en dat ons
God se eer moet najaag. In die voorspoedsteologie gaan
dit oor die hier en die nou en oor onmiddellike bevre-
diging, maar vir die Christen wag die eindelike beloning
in die ewige lewe en die hiernamaals. In plaas van die
beloning van die voorspoedsteologie, gaan dit eerder
oor verbondseéninge. @

6 Johannes Calvyn, Institusie van die Christelike Godsdiens, Boek 2,
hoofstuk 15.4, p. 652.

Johannes Calvyn oor Bybelse beloning’

Institusie deel III: Die wyse waarop die genade van Christus verkry word; die vrugte wat daaruit
voortkom en die werking wat daaruit volg.

XVIII: Uit die loon word ten onregte besluit tot die regverdigheid van die werke.

Laat ons nou die uitsprake beskou waarin die Skrif verligting van die Heilige Gees, deel aan Christus

ons verseker dat God elkeen na sy werke sal ver-
geld, soos byvoorbeeld:

Want ons moet almal voor die regterstoel van
Christus verskyn, sodat elkeen kan ontvang
wat hy deur die liggaam verrig het, volgens
wat hy gedoen het, of dit goed is of kwaad
(vgl. 2 Kor. 5:10; Mt. 25:34; Joh. 5:29).

Hierby voeg ons die uitsprake wat die ewige lewe
die loon op die werke noem, soos byvoorbeeld
1 Korinthiérs 3:8: Elkeen sal sy eie loon volgens sy
eie arbeid ontvang. Vergelyk ook Matthéiis 5:12.
Daarmee gee die Skrif te kenne wat op ons werke
sal volg en nie die oorsaak van die loon nie. Die
Here volbring ons saligheid langs hierdie trappe
van sy barmhartigheid, naamlik deurdat Hy die
uitverkorenes tot Hom roep, die geroepenes reg-
verdig en die geregverdigdes verheerlik (vgl. Rom.
8:30). Dit is dus geen wonder nie dat gesé word dat
hulle volgens hulle werke gekroon word, omdat Hy
hulle langs die weg van die goeie werke na die lewe
voer om sy werk in hulle te volbring in die orde
wat Hy vasgestel het. Deur die werke word hulle
voorberei om die kroon van die onsterflikheid te
ontvang. Daarom word ook gesé dat hulle hulle
eie heil uitwerk (vgl. Filip. 2:12). Hulle 1é hulle
naamlik toe op goeie werke en bedink die ewige
lewe. So beveel Christus ook die skare om nie te
werk vir die spys wat vergaan nie, maar vir die spys
wat bly tot in die ewige lewe. Maar dadelik voeg
Hy daaraan toe: “.. wat die Seun van die mens julle
sal gee ...” (Joh. 6:27). Daaruit volg dat die woord
werk nie teenoor die genade gestel word nie, maar
betrekking het op die ywer. Daaruit volg nie dat die
gelowiges self die outeurs van hulle saligheid is nie.
Dit beteken alleen dat die ewige lewe in hulle begin
sodra hulle deur die kennis van die evangelie en die

verkry. En God, wat die goeie werk in hulle begin
het, sal dit ook voleindig tot op die dag van Jesus
Christus (vgl. Filip. 1:6). Dit word volbring wanneer
hulle deur regverdigheid en heiligheid die beeld
van die hemelse Vader vertoon.

Ons moet ook nie uit die woord loon besluit dat
ons werke die oorsaak van ons saligheid is nie. Dit
moet by ons vas staan dat die koninkryk van die
hemele nie 'n besoldiging van diensknegte is nie,
maar 'n erfenis van die kinders, wat net hulle sal
ontvang wat Hy as kinders aangeneem het. Die
groot saak waarom dit gaan, is die aanneming. Die
Heilige Gees noem juis die erfenis by name op al die
plekke waar Hy belowe dat die ewige heerlikheid
die loon op die werke sal wees. Daarmee bewys
Hy dat die saligheid nie die loon op die werke is
nie. So sé Christus ook vir die gesaligdes: “.. beérf
die koninkryk wat vir julle berei is ...” (Mt. 25:34),
as Hy die werke opsom wat Hy met die beloning
van die hemel vergeld. En Paulus spreek van die
erfenis as die vergelding wat van die Here ontvang
word (vgl. Kol. 3:24). Ons moet die saligheid dus
toeskrywe aan die feit dat God aanneem. Waarom
word die werke dan ook genoem? Eén voorbeeld
van die Skrif sal dit verduidelik. Abraham ontvang
die belofte van 'n nageslag in wie al die volke van
die aarde geseén sal word, ensovoorts, nog véor
die geboorte van Isak (vgl. Gén. 15:5; 17:11). Baie
jare daarna maak Abraham in gehoorsaamheid aan
die woord van die HERE hom gereed om sy seun
te offer. Dan ontvang hy die belofte:

Ek sweer by Myself, spreek die HERE, omdat
jy dit gedoen het en jou seun, jou enigste,
nie teruggehou het nie, dat Ek jou ryklik sal
seén ... (Gén. 22:3, 16-18).




Het Abraham nou deur sy gehoorsaamheid die
seéning verdien? Hy het tog die belofte ontvang
voordat die gebod gegee is. Die Here beloon dus
die werke van die gelowiges met die goedere wat
Hy hulle reeds gegee het voordat daar nog aan die
werke gedink was en Hy geen ander rede gehad
het om aan hulle goed te doen nie as net sy barm-
hartigheid alleen.

Die Here mislei en bespot ons nie as Hy sé dat Hy
die werke vergeld wat Hy ons uit genade gegee het
voordat die werke daar was nie. Hy wil dat ons deur
die goeie werke geoefen sal word om te jaag na
die beloning, of genieting — om so te sé — van wat
Hy ons belowe het, en dat ons in die goeie werke
sal wandel om te streef na die salige hoop wat in
die hemele vir ons weggelé is. Die apostel spreek
van die hoop wat vir die Kolossense in die hemele
weggelé is, waarvan hulle vroeér gehoor het deur
die woord van die waarheid van die evangelie
(vgl. Kol. 1:5). As hulle uit die evangelie die hoop
leer ken het, is dit tog duidelik dat dit op Christus
steun en nie op die werke nie. Daarmee stem ook
die woorde van Petrus ooreen dat die gelowiges in
die krag van God bewaar word deur die geloof tot
die saligheid wat gereed is om geopenbaar te word
in die laaste tyd (vgl. 1 Petr. 1:5). Dieselfde gedagte
1é ten grondslag aan die gelykenis van Christus in
Matthéiis 20:1 en verder. Dit is 'n gawe van genade
en nie 'n beloning van die werk nie. Almal ontvang
dieselfde loon. Eindelik moet opgemerk word dat
as in al die plekke die ewige lewe die loon op die
werke genoem word, dit nie verstaan moet word
van die gemeenskap wat ons met God het as Hy ons
in Christus ombhels nie, maar van die genieting van
die geluksaligheid, soos die woorde van Christus
self aandui: “.. en in die eeu wat kom, die ewige
lewe” (Mk. 10:30). Dit is vrug van die aanneming.

Ons moenie dink dat die Heilige Gees deur so 'n
belofte die waardigheid van ons werke aanprys asof
hulle so 'n loon verdien nie. Want die Skrif laat ons
niks oor om voor God op te roem nie; inteendeel,
dit is altyd besig om ons ootmoedig te maak, ons
neer te werp en te verbrysel. Deur die belofte word
alleen ons swakheid ondersteun, wat dadelik sal
beswyk as dit nie op so 'n wyse getroos word nie.
Die pad van selfverloéning is tog so moeilik. Tog
is dit die eerste wat Christus sy volgelinge leer.
Vervolgens oefen Hy hulle hulle hele lewe lank

deur die kruis, om hulle te leer om hulle begeerte
of vertroue nie op die teenwoordige goedere te stel
nie. Dat daar dus van loon gespreek word, geskied
om ons te troos en nie om ons te laat roem nie.
God neem ons dan op uit die arbeid tot die rus,
uit die droefheid tot die vreugde, uit die smaad tot
die heerlikheid.

As die Skrif sé (vgl. 2 Tim. 4:8) dat God, die regver-
dige Regter, eenmaal aan sy gelowiges die kroon
van die geregtigheid sal gee, antwoord ek daarom
saam met Augustinus: “Aan wie sal die regverdige
Regter die kroon gee as die barmhartige Vader
nie die genade geskenk het nie? En hoe sal daar
geregtigheid wees as die genade wat die goddelose
regverdig, nie voorafgegaan het nie?” Maar ek voeg
daaraan toe: “Hoe sal Hy ons geregtigheid toereken
as Hy nie die ongeregtigheid wat daar in ons werke
is, deur sy goedertierenheid verberg nie? Hoe sou
Hy hulle loon waardig ag as Hy nie alles wegneem
wat in hulle strafwaardig was nie?”

'n Verwante plek is die volgende: Maak vir julle vrien-
de deur die onregverdige Mammon, sodat wanneer
julle die lewe verlaat, hulle jul in die ewige tente kan
ontvang (Lk. 16:9; vgl. ook 1 Tim. 6:17). Die goeie
werke word hier vergelyk met rykdomme wat in
die ewige lewe geniet word. Ons sal hierdie plekke
alleen dan reg verstaan as ons op die doel van die
Heilige Gees let. As dit waar is wat Christus sé, dat
ons hart daar is waar ons skat is, moet die gelowiges
toesien dat hulle die dinge wat hulle waarlik wil
geniet, daarheen stuur waar hulle 'n volmaakte
lewe sal hé. Ons moet maak soos die mense wat
na 'n ander plek trek waar hulle permanent gaan
woon. Hulle stuur hulle besittings vooruit, want
hulle ag hulle gelukkiger hoe meer besittings hulle
daar het waar hulle gaan woon. As ons glo dat die
hemel ons vaderland is, moet ons ons rykdomme
daarheen stuur en hulle nie hier hou nie. Maar hoe
sal ons hulle stuur? Deurdat ons dit aan die armes
en behoeftiges meedeel. Alles wat aan hulle geskenk
word, reken die Here dat dit aan Hom gegee is
(vgl. Mt. 25:40; Spr. 19:17; 2 Kor. 9:6). Wat aan die
broeders uit liefde ten koste gelé word, word in die
hand van die Here in bewaring gegee. En Hy sal
dit met hoé rente teruggee. @

1 Geneem uit: Duvenage, A. 1978. Die Institusie van Calvyn —’n vertaling in
Afrikaans. NG Kerk Boekhandel TVL: Goodwood, Kaap.

AP KERKDASSE

Wit Kerkraadsdasse @ R120 VIR BESTELLINGS
10 en 20 jaar gedenkdasse ook kontak Sonja Horn
beskikbaar op navraag Tel 015 2988028

Faks 0865305709

e-pos pietershurg@apkerk.co.za

Posgeld en verpakking sal bepaal word met bestelling
Kantoorure: Maandae tot Vrydae: 08:00 tot 13:00

S ] T T N T 4

Oornagverblyf Kroonstad s
2 Gemeubileerde kamers met beddegoed

15 kamers met 2 beddens elk en ablusiegeriewe,
asook karavaanstaanplekke.

Kan ook groepe van ongeveer 70 persone huisves.
Volledig toegeruste kombuis op aanvraag beskikbaar.
Kontak Annette Kok by 079 768 0525 vir verdere '
navrae of besprekings. =

T T, T T R o b,

IS JOU REKENAAR BEGROTING
BEPERK WEENS COVID-19?

Ons verkoop opgeknapte (refurbished) rekenaars,
skootrekenaars en bedieners. Alle opgeknapte rekenaars
het 'n een jaar waarborg. Ons koerier landswyd!

Kontak Pieter by 083 214 3521 of pieter@activepc.co.za

OORNAG TE BLOEMFONTEIN

Selfsorg oornagkamers elk met:
minikombuis en -badkamer, lugreéling, TV, braai- en
vriesgeriewe, veilige onderdak parkering

Slaap 1-4 en 1-5. Naby N1
Skakel Belie by 051 433 2635 of 072 342 7530

BLOEMFONTEIN OORNAG-WOONSTEL

* Ruim luukse oornag-woonstel met eg Suid-Afrikaanse
gasvryheid * Veilige parkering * Skoon, netjies
*Kleur TV + Stil en rustige atmosfeer

Tel:(051) 522-6035 / Sel: 082726 9939

DOONSIDE (2 km van Toti)

Shangrila: Seefront, 2 + 3 slaapkamers; sommige DSTV.
Onderdak parkering. Braaiplek, winkel, wassery.
Superwaarde.

082 8212601 /012 006 1064
www.shangrilaholidayflats.co.za

WOWI! Vakansiewoonstel te huurll

Luukse selfsorg, ruim, vakansiewoonstel (Doonside naby
Winkelspruit) teen strand (70 m). Pragtige see-uitsig.
3 Slaapkamers, 21 badkamers, veilige sekuriteitsbeheerde
parkering onder die gebou. Naby groot winkelsentrums.
Billike tariewe, ook buite seisoen.

Kontak: Petro 082 412 0999 / 082 550 3385

MIDWAY VERSORGINGSENTRUM

Kwaliteit sorg vir Alzheimers en Demensie-pasiénte

Kontak: Sharon Jansen van Rensburg
082 441 6840 » midwaycare@mweb.co.za
www.midwaycare.co.za * Faks: 086 689 8892
Posbus 11467, TIEGERPOORT, 0056

Hartenbos Woonstel

Puik selfsorg woonstel. Stap na strand
Skottel TV. Onderdak braai op patio
Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

PLAAS WINDHOEK KAMPEERTERREIN
by BLOEMFONTEIN

Dagbesoek/Groepe, Akkomodasie, Kampeer,
Troues/Funksies. 230 ha vrye natuur: stap in veld,
rantjies klim, swem in klipdam, windbuks skiet,
speelparkie, braai- en kombuisgeriewe, MARKIESTENT!

Skakel Gertrud by 083 708 4044
www.farmwindhoek.co.za

Natal Suidkus — Southport

Lekker, gerieflike selfsorg tuinwoonstelle te huur
vir vakansie.Ten volle toegerus. Loopafstand
van die see, braaigeriewe, see uitsig, DSTV ens.
Kom ontspan in ’n rustige stil omgewing!

Kontak Hendrie: 072 932 1070

Voornemende en huidige
KOVSIES 2021

Vind u geestelike tuiste en
skakel in by ons bedrywighede.

AP Kerk Bainsvlei —
Kontak ons by 082 614 5857

22 DIE BOODSKAPPER




BYBELWOORDBLOK: REDDENDE GENADE

s METODE -nooe oo

OPGESTEL DEUR:

DALEEN PIENAAR 2021

Paulus beklemtoon dat ons uit genade gered is — h gawe van God wat geen mens kan verdien nie. Genadige redding bring n
wortelverandering in jou lewe, met ander woorde, jou lewe vé6r en nd jou redding is eintlik teenoorgesteldes van mekaar. Slegs
een reaksie op die genade van God is gepas: Dat jy God dank en jou blydskap prakties elke dag sal uitleef.

. [GJE[T[U[T[E[N[I[S[G[E[L|[O[O[F[B[Y[D[G
§D§§DSXXIDHGPRUAGAWZEWAE
gégAleANVGKGALPPSGEAS
§§'§OGNVIXEEKWENLZJERRK
EEOENEOPHGBRRKZSXEZEIIA
:E%EGREDTAVEFLCEKGLRGNP
%EéEONVDWVDWJORHEILIGE
%é%REIOLEWECIESIDNICHE
%%iEPEODQLVRWGESNTKAIM
§§§ZGVMR0EM0|DOHPEGHLVA
L s
AT [T[E[A[N[V[T[Y[L[O[G|R[M[E[L[R[E[H[R[A
:égélRNEKECKFSNUEIGDTOK
%%:;%GSDMRNLYMKHDKNDEQOS
E;:%DHKSEEDSQPANEAKSQGME
é:%éEYCWIOKOAALVIDIEREL
§§§|NELNMODWMEVJD|NHPE
éggDLESIHOMSELFSALIGEO
SSERe)

S [L[EE[R[G[E[V|A[N[G|E[N[E[K|R[A[G[E[J
"8 [Jle[RlO E[T| T|R|E|D|D|E|N|D|E|Y|A[X

Efés. 2:8-10: Want uit genade is julle gered, deur die geloof, en dit nie uit julleself nie: dit is die gawe van God; nie uit die werke
nie, sodat niemand mag roem nie. Want ons is sy maaksel, geskape in Christus Jesus tot goeie werke wat God voorberei het, sodat

ons daarin kan wandel.

2 Tim. 1:8-9: Skaam jou dan nie oor die getuienis van onse Here of oor my, sy gevangene nie, maar ly saam verdrukkinge vir
die evangelie na die krag van God wat ons gered en geroep het met h heilige roeping, nie volgens ons werke nie, maar volgens sy
eie voorneme en genade wat ons van ewigheid af in Christus Jesus geskenk is.

Tit. 2:11-14: Want die reddende genade van God het aan alle mense verskyn en leer ons om die goddeloosheid en wéreldse
begeerlikhede te verloén, ingetoé en regverdig en vroom in die teenwoordige wéreld te lewe, terwyl ons die salige hoop en die
verskyning van die heerlikheid verwag van die grote God en ons Verlosser, Jesus Christus, wat Homself vir ons gegee het om ons
te verlos van alle ongeregtigheid en vir Homself i volk as sy eiendom te reinig, ywerig in goeie werke.

Ll
G arie p d am Selfsorg akkommodasie met: “_A__
Bekostigbare oornagverblyf, goed geleé in die Eaal, herbergl, iithmse en MAJUB
middel van SA, tussen Gauteng, Kaap, Natal, PE amp staanplekke. e —
en OL. Verskeidenheid opsies beskikbaar, vanaf NUUT: 4x4 baan, bergfiets/wandelroetes.
enkelpersone tot groot gesinne, asook groepe. Ideaal geleé op die N11, 3 ure vanaf Pretoria.
Veilige parkering in 'n rustige omgewing.
. Skakel Theuns Snyman by 079 274 7978
Kontak Debbie: 082 326 5714 y y
1] [ 2 3 4 5
VOLKSHULP 2000 A o rlrlololn
B ‘ [ 7
Volkshulp 2000 is ‘'n geregistreerde, [ 9 HIOJR|IINJG S 5T v A

Steadlaan 246, Queenswood, Pretoria é’ 5| o ‘ - b G klrlala

BESTEK VIR BYBELKENNISEKSAMEN 2021

Graad Ou Testament Nuwe Testament Handboek
Graad 4 Génesis 37, 39-40 (20) Matthéus 11 (20) Les 1-9 (10)
Graad 5 Génesis 41-43 (20) Lukas 7 (20) Les 1-9 (10)
Graad 6 Rigters 13-16 (20) Handelinge 11-12 (20) Les 1-9 (10)
Graad 7 2 Samuel 1-3 (35) 1 Korinthiérs 14-15 (35) Les 1-9 (30)
Graad 8 Esra 1, 3-5 (35) Galésiérs 1-3 (35) Les 1-9 (30)
Graad 9 Miga 1-5 (35) Markus 1-3 (35) Les 1-9 (30)
Graad 10 Prediker 5-9 (35) Handelinge 1-3 (35) Les 1-9 (30)
Graad 11 Danigl 1-4 (35) Openbaring 6-11(35) Les 1-9 (30)
Belydende Klaagliedere 1-4 (35) Handelinge 14-16 (35) HK v/a 1-23 (30)

Gemeentenuus 3"\

NIGEL

Nigel kry '’n dominee

Dit is met dankbare harte wat AP Kerk Nigel se
gemeente kan sé die Here het ons gebede verhoor.
Ons heet ds. Jacques, Mientjie, MJ & Gerhard
hartlik welkom by ons.

Die AP Kerk Nigel sien met afwagting uit na al die
geleenthede wat kom tot eer en verheerliking van
die Here en tot die uitbreiding van sy koninkryk.

Elsa Greyling - Die Boonzaier-gesin

NYLSTROOM

Doopgeleentheid

Ds. Lourens en Hester Prinsloo het gedurende Maart
hul kleinding ten doop gebring — wat 'n pragtige
plegtigheid! Die kleinding het vreeslik “gesing” gedu-
rende die geleentheid, sodat ds. Lourens nie anders
kon as om op te merk nie: “Nooit het 'n kleintjie gehuil
wanneer ek hulle doop nie, maar sy huil vreeslik ...”

N& die doop is die gemeente smaakvol en keurig op
heerlike eetgoed getrakteer. Mag baba Helene julle
baie vreugde bring.

Elize Grey“ng ! Ds. Lourens en Hester Prinsloo met Helene

—

LIG IN DUISTERNIS UITGEWERS

U kan op die volgende

Het jy My ’ maniere bestel:

Waarllk . PLAASLIK: ot e
® | By u gemeente se kolporteur — py
Tania de Klerk <4
; AANLYN:
® www.apk.co.za/boekwinkel \
'n Bybelstudie uit Maleagi F_’ER E-POS:
boekwinkel@apk.co.za
Ds. Jannie Bisschoff VIR NAVRAE:

012 362 1390

met Piter & Piter

Louis Botha was.

Generaal Koos (JH) de 1a Rey

Van die Boeregeneraals wat nie die Vrede van Veree-
niging in 1902 wou onderteken nie, is deur Louis
Botha oorreed om dit te doen deur sy versekering
dat die vryheid van die twee Boererepublieke herstel
sou word wanneer die geleentheid hom voordoen. Van
hierdie generaals was van mening dat dié geleentheid
aangebreek het toe die Eerste Wéreldoorlog in 1914
uitbreek. Botha en Smuts was egter van mening dat
dit hulle eer en plig was om by Brittanje te staan. Vir
ander, soos generaals De Wet, De la Rey, Maritz en
Beyers, het dit om moreel-godsdienstige redes teen
die bors gestuit om Duits-Suidwes-Afrika militér binne
te val. De la Rey was nogtans van mening dat Botha
sy woord gestand sou doen en het daarom reeds
planne agtermekaar gekry om die onafhanklikheid
van die twee Boererepublieke te herstel. Hy het die
Wes-Transvaalse burgers dan ook opgeroep om op 15
Augustus gewapen na Treurfontein te kom. Vandaar
sou via ander dorpe na Pretoria opgetrek word waar
die Vierkleur gehys sou word en die leiding van die
kommando aan Louis Botha oorhandig sou word.

De la Rey het hom egter tot sy wreedste ontnugtering
deeglik met Botha misgis. Hy is op 12 Augustus met
opgewonde verwagting na Pretoria, omdat Botha hom
wou spreek. Na alle waarskynlikheid het hy verwag dat
Botha hom sou meedeel dat hy De la Rey se poging om
die vryheid van die twee voormalige Boererepublieke
te herstel, sou ondersteun. Hy was dan ook van plan om
Botha by hierdie geleentheid oor sy planne in te lig. Dit
wil voorkom asof hy egter nie die geleentheid daartoe
gehad het nie, aangesien Botha, in die teenwoordigheid
van Jan Smuts, Schalk Burger en NJ de Wet, koue water
op sy planne gegooi het en hom meegedeel het dat hy
opgesluit sou word as hy met sy planne sou probeer
voortgaan. De la Rey het egter nietemin in sy eie gemoed
besluit om met sy planne voort te gaan. Om aan die Britse

Die onnatuurlike en tragiese dood van drie
stoere Afrikaners tydens die Rebellie van
1914 (1) - Dr. Pieter Moller

Soos die drie persone wat in hierdie en die volgende twee artikels aan die orde gestel
word, was die meeste burgers wat gerebelleer het, hartgrondig daarteen gekant dat
Duits-Suidwes-Afrika in belang van Brittanje deur Unietroepe ingeval moes word.
Dit is ewe opmerklik dat talle rebelle aanvanklik ondersteuners van eerste minister

versoek te voldoen, het Botha 'n buitengewone sitting
van die Suid-Afrikaanse parlement vir 9-14 September
belé, waartydens die Suidwesveldtog goedgekeur is.
Vir De la Rey was dit gou duidelik hoe die wind waali,
met die gevolg dat hy, nadat hy op 12 September sy
toespraak gelewer het, die parlementsitting verlaat het.

Omdat De la Rey teen die planne van Botha en Smuts
gekant was, het hulle hom as 'n potensiéle gevaar be-
skou. Hy het dan ook agtergekom dat hy deur speur-
ders dopgehou word. Gevolglik het hy nie sy treinrit
na Pretoria voortgesit nie, maar op 14 September in
Johannesburg afgeklim en daar oornag. Omdat hy genl.
Beyers wou spreek, het hy 'n boodskap aan hom gestuur
om hom te kom haal. Beyers het sy vrou en broer se
seun gestuur om dit te doen. In Pretoria aangekom,
het die twee diepgelowige generaals hulle in 'n vertrek
afgesonder en vir sowat 'n uur en 'n half 'n baie ernstige
gesprek gevoer waartydens hulle in diepe ootmoed
en afhanklikheid van die Skepper uit die Bybel gelees
en daarna 'n gebed om leiding gedoen het. Selfs die
gelese teks, Deuteronémium 27:17 (Vervloek is hy wat
sy naaste se grenslyn verlé) het hulle oortuiging dat die
Suidwesveldtog verkeerd is, versterk.

Dit is feitlik seker dat De la Rey vir Beyers probeer
oorreed het om by sy onafhanklikheidsplanne in te val,
aangesien hy en generaal Kemp sé ooreengekom het,
maar ditis ewe seker dat hy nie daarin geslaag het nie,
soos die verloop van die Rebellie genoegsaam bewys
het. Beyers het ten einde laaste ingewillig om De la Rey
na die militére opleidingskamp te Potchefstroom te
vergesel om aan die offisiere en burgers die redes vir
sy bedanking as kommandant-generaal te verstrek,
en De la Rey wou na alle waarskynlikheid met behulp
van generaal Kemp en sy rekrute, 'n rebellie begin om
die onafhanklikheid te herstel. Beyers het tevergeefs
probeer om die rit tot die volgende moére uit te stel.

Vervolg op bl. 28




LOOF DIE HERE

s . Braam van Tonder
y

n die Roomse tradisie was sang in die erediens deur

die geestelike leiers, kore en die gemeente uitgevoer.
By die Lutherse en Anglikaanse tradisies vind ons die-
selfde gebruik. Sommige musiek word by die Roomse
tradisie geleen, maar veral by die Lutherane is hulle eie
komposisies en poésie meer prominent.

Calvyn het 'n groter ommekeer teweeggebring. Orrels
is uitgebreek, kore is heeltemal verbied en spraaksang
is nie meer gebruik nie. Calvyn en Zwingli was veral
groot voorstaanders van a capella (sonder begeleiding)
sang. Niks moes die aandag van aanbidding aftrek nie.
Alhoewel Calvyn die orrel en instrumente weer later
toegelaat het, is die eerste orrels by Zwingli eers weer in
die 19de eeu toegelaat.

Die kern van reformatoriese sang 1é egter in metriese
berymings of omdigtings. Poésie vestig homself as
afsonderlike kunsvorm reeds in ongeveer 150 v.C. onder
Alexander die Grote. Metriese berymings is reeds deel
van die kerk sedert Augustinus (300 n.C). Luther bereik
baie sukses met sy metriese berymings (soos veral Ein
Feste Burg ist unser Gott, Von Himmel hoch, Vater unser
im Himmelreich, ens.), maar die eerste metriese bundel
wat slegs deur 'n kerkgroep gebruik word, is die Geneefse
psalmboek wat in 1562 verskyn. Dit het bestaan uit die
150 psalms saam met die lofsange van Sagaria, Simeon
en Maria, die Onse Vader, Tien Gebooie en Apostoliese
geloofsbelydenis.

Beryming of omdigting

Omdigting bly so naby as moontlik aan die Bybelse teks,
terwyl berymings meer digterlike vryheid toelaat. Albei
poog om die suiwer waarheid na vore te bring. Literére
estetika en die vloei van die metrum maak sang gemak-
liker en laat dit beter vertoon. Bybelvertalings kan ook
soms die betekenis van 'n bepaalde teks verberg, terwyl
die betekenis aan die hand van berymings verlig kan

Metriese Psalmodie van die
Reformasie

word. Die vraag is hoeveel digterlike vryheid en literére
reéls toegelaat word.

Die Hebreeuse psalms maak van parallellistiese digkuns
gebruik. Hierdie styl stel idees teenoor mekaar deur
middel van vergelykings, metafore of kontraste. Rymske-
mas is glad nie prominent nie en die metrum is meestal
onreélmatig. Spraaksang maak dit egter moontlik om
die Bybelse teks woordeliks te gebruik. Tradisies wat
nog hiervan gebruik maak, is meestal gekant teen die
uitsluitlike gebruik van metriese psalm- en gesangbery-
mings, of selfs omdigtings. Die Clayton Psalm Pointing
is maar een metode wat gebruik word vir woordelikse
Skrifsang.

Nog so komposisionele styl wat die suiwer Bybelteks im-
plementeer, is deurgekomponeerde liedere. Die Aposto-
liese Geloofsbelydenis van Henk Temmingh en Psalm 16
(Awie van Wyk) is goeie voorbeelde van sulke liedere.
Dit is moontlik om hierdie liedere deur die gemeente
te laat sing, maar dit is tog moeiliker as die gemiddelde
psalm of gesang.

Metriese liedere - suiwer of nie?

Daar is baie debatte oor watter liedere gesing mag word.
Uiteindelik is elke kerkgroep, gemeente of individu
verantwoordelik vir sy besluit. Om regtig die suiwer By-
belse teks te sing, laat eintlik net een keuse: Die Psalms
moet in die oorspronklike Hebreeus gesing word. Nuwe
taalreéls van Hebreeus, Bybelvertalings, melodie en
begeleiding kan wesenlike verskille meebring. Dit was
egter al reeds in die mond van Paulus (vgl. 1 Kor. 14)
om in jou moedertaal te aanbid en te sing. Een van die
kenmerke van Reformatoriese sending is die strewe na n
Bybelvertaling en metriese sangbundel in die volksmond.

Tegnologiese vooruitgang bied minstens 'n duisend
melodie€ wat aanlyn beskikbaar is. Deeglike navorsing

kan veel meer bruikbare melodieé bied. Luther het die
kerklied as instrument gesien om die dogma (leerstel-
lings) van die kerk in die geheue van die kerkganger in
te plant.

Die kerklied

Kerkmusiek uit die vroeg-Christelike kerk bied beter
bewaarde beskrywings van uitvoerpraktyk, aangesien die
kerkleiers en monastieke tradisie oor die algemeen meer
geletterd was. Sekulére musiek is grootliks by wyse van
mondelinge oordrag bewaar en het deur geslagte heen

verander. Deur die kerk se geskiedenis is daar gedurig
oor die skeiding tussen geestelike en sekulére musiek
debatte gevoer. Die Psalms was uniek tot die tempeldiens
(alhoewel daar dalk ooreenkomste in vorm met ander
nasies van die tyd is). Die Geneefse psalmboek was uniek
tot die Calvinistiese reformasie. Alhoewel sommige
redeneer dat van die Geneefse psalmboek ooreenkomste
met die Franse Chaconne toon en moontlike volksmusiek
geinkorporeer het, is die invloed minimaal. Dus is daar
n lied wat as die Reformatoriese kerklied beskryf kan
word deurdat dit sy leerstellings ondersteun.

Vervolg vanaf bl. 26

Die onnatuurlike en tragiese dood van drie stoere Afrikaners tydens

die Rebellie van 1914 (1)

Voor hulle vertrek het, is aan hulle berig dat 'n polisie-
man op 'n motorfiets in die omtrek gewaar is. Dit het
na alle waarskynlikheid die vermoede versterk dat op
hulle gespioeneer word. Beyers se motorbestuurder, JA
Wagner, was agter die stuurwiel en die twee generaals
op die agterste sitplek. Tydens die rit het die twee plekke
omgeruil, omdat die rook van De la Rey in Beyers, wat
nie 'n roker was nie, se gesig gewaai het. Intussen is in
Johannesburg padblokkades opgestel om die berugte
Forsterbende te vang. De la Rey het Wagner by twee
sulke blokkades opdrag gegee om nie stil te hou nie.
Dit kan aanvaar word dat hy gedink het dit was bedoel
om hom/hulle te arresteer.

By die derde padblokkade te Langlaagte, het dieselfde
gebeur en het 'n polisieman toe op die kar geskiet. 'n

Opslagkoeél het die motor getref en De la Rey, wat in
Beyers se arms gesterfhet, gedood. Daarmee het die lewe
van hierdie beroemde Boeregeneraal, wat 'n maand later
67 jaar oud sou word, op 15 September 1914 op hierdie
tragiese en roemlose wyse geéindig. Hy het dus die eerste
slagoffer van die Rebellie geword. Die dood van hierdie
alombeminde volksheld, het Afrikaners in rou gehad
en hulle was oortuig dat hulle generaal vermoor is. In
'n geregtelike ondersoek het regter Gregorowski egter
bevind dat sy dood aan 'n ongeluk toegeskryf moes word.
Die persoon wat vir die generaal se dood verantwoordelik
was, se gewete het hom oénskynlik so gepla dat hy later
selfmoord gepleeg het. Met die generaal se dood het die
voorgenome rebellie ongetwyfeld 'n groot terugslag
beleef, want sonder dié bekwame leier en aanvoerder
was die uiteindelike uitkoms daarvan te voorsien. @

Vervolg vanaf bl. 15

h Trofee vir almal! Maar wat leer ons kinders daardeur?

is trofeé nutteloos” Ons is nie almal dieselfde nie. Leer
egter jou kind om hard te werk, te volhard, nooit op te
gee nie en integriteit te hé. Ongeag sy/haar talente, sal
die beloning vanself kom en partykeer in ander vorme
as om 'n trofee te ontvang.

Maar wat sé die Woord van God oor die debat dat
almal gelyk moet wees en daar nie onderskeid getref
mag word nie? 1 Korinthiérs 12: 8-10 stel dit duidelik
dat God selfs in die uitdeel van die gawes van die Gees,
onderskeid gemaak het. Almal het nie dieselfde of selfs
ewe veel gekry nie (vgl. Efés. 4:7).God het nie vir alle
gelowiges dieselfde talente gegee nie. Almal is dus nie
identies in wat hul opdrag of rol binne die gemeente is

nie. 1 Korinthiérs 12:17: “As die hele liggaam oog was,
waar sou die gehoor wees?

Die gelowige ouer behoort met niks anders as die Woord
van God op hierdie baie aktuele en emosionele onder-
werp te reageer nie. Almal is nie dieselfde nie en kan
nie dieselfde beloon word nie. Tog moet kinders geleer
word om eerstens hul waarde in Christus te vind en
nie in pryse of belonings nie. Verder moet ons fokus
daarop wees om ons kinders deur die Woord van God
voor te berei op die suksesse én die teleurstellings van
die lewe. Skole en organisasies moet eerder daarop fo-
kus om 'n gebalanseerde kind te vorm vir wie terugslae,
uitdagings word. @

Vryheid, gelykheid en broederskap - “of die dood”

Die onbybelse slagspreuk van
Jean-Jacques Rousseau is steeds
vanaf die 18de eeu besig om soos

'n Franse bloedhond alle teenstand
daarteen uit te sniffel en dood te

byt, veral betreffende die saak van
gelykheid (equality!) tussen mense.
In Suid-Afrika ervaar ons ook die
tande van hierdie bloedhond, wat
reeds wéreldwyd snuiwe en grondige
teenstand deur middel van wetgewing
doodbyt. “Gelykheid” sinspeel daarop
dat alle mense gelyke (dieselfde)
regte en geleenthede moet hé.

In die VSA? het president Biden beloof
om die voorgestelde Gelykheidswet
binne sy eerste 100 regeringsdae te
onderteken, sou hy die geleentheid
daartoe kry. Met die onlangse voor-
legging daarvan in die Senaat, is dit
net 'n kwessie van tyd voordat dit

as wet onderteken word. Hierdie
wetgewing sal “seksuele oriéntasie”
en “geslagsidentiteit” voeg by ander
federale wetgewing wat diskriminasie
verbied. Alhoewel die gedagte aan
“nie-diskriminasie” op die oog af baie
edel klink, is dit allermins wat hierdie
wetgewing in die visier het.

Die Amerikaanse Gelykheidswet is
'n doelbewuste en gevaarlike poging
om Christene te dwing om hulle
geloofswaarhede prys te gee, of die
gevolge van hulle teenstand te dra.

Hier volg 'n paar gevare wat tersaak-
like wetgewing vir Christene en hulle
Bybelse oortuigings gaan inhou:

» Kerke sal hulle geloofsgebaseerde
indiensnemingspraktyke moet laat
vaar, wat beteken dat voorgenome
werknemers nie meer op grond

van hulle nie-bybelse morele
oortuigings afgewys kan word nie.

e Christenskole sal hulle geloofs-
gebaseerde toelatingsvereistes
moet laat vaar, waarvolgens daar
nie meer van leerlinge verwag mag
word om 'n geloofsverklaring of
gedragskode te onderteken nie.

e Daar sal van vroue verwag word
om plekke toegewys vir vroulike
gebruik, met mans te deel. 'n
Voorbeeld hiervan is dat plekke
van beskerming vir vroulike
slagoffers van sekshandel, hulle
deure vir mans sal moet oopgooi.

¢ Vroulike atlete sal teen hulle
manlike eweknie€ moet deelneem.
Hier het ons te doen met biologiese
mans wat seksueel oriénteer as
vroulik, wat aan vroueatletiek mag
deelneem.

e Miljoene Christene, Moslems, Jode
en ander godsdienstiges sal hulle
geloofsoortuigings aangaande die
huwelik en seksuele etiek moet
oortree, of andersins die prys
betaal. Dit beteken byvoorbeeld
dat fotograwe wat weier om selfde-
geslag huwelike te fotografeer, een
of ander straf in die gesig staar.

Op eie bodem het die Departement
van Justisie die Wysigingswetsont-
werp op die Bevordering van Gelyk-
heid en Voorkoming van Onbillike
Diskriminasie (die Wysigingswets-
ontwerp) bekend gemaak, met
openbare kommentaar toegelaat tot
Woensdag, 12 Mei 2021. FOR SA3
meen dat hierdie Wysigingswetsont-
werp* moontlik die grootste enkele
bedreiging vir die godsdiensvryheid
van individue, godsdiensinstellings
en -organisasies en selfs nie-winsge-
wende organisasies is. Die wysigings-

wetsontwerp poog om swakhede

in die Wet op die Bevordering van
Gelykheid en Voorkoming van Onbil-
like Diskriminasie, 4 van 2000 - “die
Gelykheidswet” - aan te spreek.

Dit wil egter meer bereik deur:

(1) die definisies van “diskriminasie”
en “gelykheid” in die wet aansienlik
te verbreed; (2) die omvang van die
verbod op onbillike diskriminasie
uit te brei, en (3) voorsiening te
maak vir “gesamentlike aanspreek-
likheid”. Dit beteken dat werkgewers
aanspreeklik sal wees vir die
diskriminerende optrede van hulle
werknemers, selfs al het die
werkgewer nie daarvan geweet

nie en selfs as die werknemer nie
opsetlik opgetree het nie.

FOR SA het reeds aan die Departe-
ment van Justisie geskryf om uitstel
te vra vir kommentaar op hierdie
wetsontwerp. Dit is toegestaan tot
30 Junie 2021, mits die departement
“versoeke direk aan hulle ge-
stuur”’, in hierdie verband ontvang.

Suid-Afrika is ongelukkig ook uit-
gelewer aan onbybelse wetgewing
wat “van oorkant die water af” na ons
toe oorwaai. Hierdie aanslae verg néii
ons optrede - “of die dood” ...©

1 When all people are treated in the same way
and have the same opportunities.

2 https://adflegal.org/campaign/stand-against-
equality-act?sourcecode=10016556_r150

3 Freedom of Religion South Africa (FOR SA):
info@forsa.org.za

4 https://us3.campaign-archive.com/?u=4971db
b62649f5372836debc8&id=920e273bcd

5 Versoeke ten opsigte van die uitstel van hier-
die wetsontwerp kan gestuur word aan: Die
Direkteur-Generaal: Justisie en Grondwetlike
Ontwikkeling - fbhayat@justice.gov.za.



Die Boekwinkel

LIG IN DUISTERNIS UITGEWERS

NOU BESKIKBAAR TEEN SLEGS R150!
Bestel nou om teleurstelling te voorkom

(P S
o bt bbb P

“As jou siel droog en jou gebede dood is, is hier
lewende water om jou opnuut te laat herleef en
te verfris.”

- David Murray, Professor in Ou Testament

en Praktiese Teologie, Puritan Reformed
Theological Seminary.

DIE GEBEDE VAN .
Jesus se aardse bediening as mens was deur

< 'n toegewyde gebedslewe gekenmerk. Deur
i sy gebedslewe kry ons 'n kykie in wat dit
y beteken om waarlik van God afhanklik te wees.

Deur die bestudering van Jesus se gebede in
die Nuwe Testament, ontbloot hierdie boek
die inhoud en struktuur van die Seun van
God se woorde aan sy Vader. Dit help ons
om sy voorbeeld na te volg wanneer ons, as
aangenome seuns en dogters, gemeenskap
met ons hemelse Vader beoefen.

Luister na en leer by ons Verlosser

“Ek is nie bewus van nog ’'n boek wat by hierdie
merkwaardige studiestuk kan kers vashou nie.”

David Mathis, Uitvoerende Redakteur,

desiringGod-org., leraar, Cities Church,
Minneapolis/St. Paul: skrywer: Habits of Grace.

MARK JONES

\/—

Die Suid-Afrikaans gebore, dr. Mark Jones, is predikant by Faith Vancouver Presbyterian Church (PCA)
in Brits-Columbié&, Kanada. Hy is 'n navorsingsgenoot by die Universiteit van die Vrystaat in Suid-Afrika.
Hy is die skrywer van verskeie boeke, insluitend Faith. Hope. Love. en God Is en tree gereeld regoor die
wéreld as spreker oor Christologie en die Christelike lewe op.

Lig in Duisternis Uitgewers is baie trots om ’'n publikasie van hierdie hoogstaande gehalte, onder sy
vaandel vry te stel. Ds. Schalk Strauss het die vertaling behartig. Hy het die volgende oor die boek te

sé: “Dit is 'n boek wat jou eerstens op jou knieé& voor die Vader dwing en as jy opstaan, dring die ryke
teologie daarin jou na die kansel. Vir die ywerige Bybelstudent sal hierdie boek van onskatbare waarde
wees. Jones slaag daarin om die gereformeerde Christologie verteerbaar en smaakvol aan te bied, sodat
dit meer as net teoretiese kennis is. Elke gelowige se gebedslewe sal deur hierdie boek verryk word.”

Lig in Duisternis
T: 012 362 1390 / boekwinkel@apk.co.za UITGEWERS




SO.
enade

artykeer, veral as ek lus is vir 'n
lekker ontbyt, hou ek daarvan om

in die oggend 'n bakkie muesli en jogurt
te eet. Ek hou baie van muesli met ’'n
klomp vrugte en grenadella jogurt.
Wanneer ek dan so vir my bord muesli
kyk, kan ek nie help om te dink aan die
baie genade wat God in daardie een
bakkie gesit het nie. Kom ek verduidelik
gou wat ek bedoel.

In muesli is daar 'n mengsel van
verskillende vrugte, neute en grane.
Vrugte en neute groei (meestal)

aan bome. Dit beteken dat daardie
boompies vir '’n klomp jare van ’'n
saadjie af moes groei totdat dit 'n groot
boom was. Daar moes genoeg sonskyn
wees Vvir die boom om mooi groot en
sterk te word. Daar moes genoeg water
wees sodat die bome vrugte kan dra

en op die regte tyd moes die insekte of
die wind die bome bestuif het. Nadat
die vrugte en die neute mooi sterk
geword het, moes die boere hulle oes
en mark toe vat om te verkoop.

-

Verskillende vrugte en neute word in verskillende dele van ons land
geplant. Partykeer moet hierdie vrugte eers duisende kilometer ver
aangery word voordat dit in ’'n pakkie muesli ingemeng word. Dieselfde
gebeur byvoorbeeld ook met die hawer. Hawer en rosyntjies kom meer
uit die suide van ons land uit. Piesangs, neute en veselperskes kom weer
meer uit die noorde uit.

Dan het ons nog nie eers van die jogurt gepraat nie. Dink net hoe die
beeste moet wei en gemelk word en hoe die melk dan geprosesseer
moet word om die verskillende geure jogurt te maak.

Al moet die boere hard werk om die vrugte en die graan en die neute
te oes, is daar soveel dinge wat ’'n boer nooit kan doen nie. Hy kan nie
die bome of die beeste laat groei nie. Hy kan nie die son laat skyn of
reén gee nie. Net in een so 'n bakkie muesli en jogurt is daar 'n groot
klomp genadel!

Dit is hartseer as 'n mens dink dat wanneer ons die muesli en die jogurt
in die winkel koop, ons nie eers dink aan hoeveel genade God vir ons gee
nie. Of wanneer ons in die oggend ons ontbyt afjaag sodat ons nie laat is
vir skool nie, dan vergeet ons soms om dankbaar te wees.

Ons bly op God se aarde, ons trek God se suurstof in ons longe in, ons
voel God se sonskyn op ons gesigte en eet en drink van al God se goeie
gawes en ons sé dikwels nie eers dankie nie. Selfs wanneer ons dankie
sé, is dit maar net 'n paar woordjies wat ons dikwels aframmel voordat
ons eet.

Dink jouself in as ons vir God moes betaal vir alles wat Hy
vir ons gee? Dink net hoe vreeslik dit sou wees as ons God
moes betaal sodat die son opkom?

God gee ons baie meer as wat ons verdien en dikwels die teenoorgestelde
van wat ons verdien. Probeer ’'n bietjie raaksien hoeveel genade God elke
dag in jou lewe gee, gaan op jou knieé en sé dankie.

Groete,
ds. Henning






GENADE TEENOOR VERDIENSTE

Lees Mt. 25:14-30 oor die gelykenis van die talente. Elk van die slawe ANTWOORDE
het geld ontvang om mee te woeker volgens sy bekwaamheid om van -
sy deel 'n sukses te kon maak. Belangrik is die beloning deur die eie-
naar: lof, groter verantwoordelikheid en feesvreugde. Dit onderstreep
dat beloning nie verdien word nie, maar uit genade gegee word. In
die koninkryk van God werk dit so: wat jy nie gebruik nie, verloor jy. Iy SREpw
Maar wat jy laat werk, ontvang jy in oorvloed terug. Daleen Pienaar

afgereken ¢ besittings « daarmee ¢« dadelik * diensknegte ¢ elkeen * gekom
geld ¢ gewin ¢ grawe * grond ¢ heer ¢ lang * man ¢ reis * roep ¢ talente
toevertrou ¢ twee ¢ tyd ¢ verdien ¢ vermoé ¢ vyf « weggesteek * werk




GENESIS 37

Jakob het twaalf seuns gehad. Hy was lief vir al sy seuns, maar hy het een
van hulle liewer as die res gehad. Hierdie seun se naam was Josef. Jakob
het Josef so lief gehad dat hy vir hom ’'n pragtige kleed met lang moue
gegee het. Met hierdie spoggerige kleed wou Jakob vir Josef gesé het
dat hy 'n belangrike man was. Josef se broers was baie jaloers, want hulle
pa het nie vir hulle ook sulke klere gegee nie.

Een aand het Josef '’n droom gehad. Hy droom dat hulle op die lande
besig was om koring te sny. Hulle het die koring in gerwe gebind en
terwyl hulle dit doen, het sy broers se gerwe voor syne gebuig, terwyl
syne regop bly staan. Toe hy die droom aan sy broers vertel, het dit hulle
baie kwaad gemaak. “Wie dink hy is hy?” het hulle gebrom, “Hoekom sal
ons dan nou voor ons broer buig! Ons pa dink al klaar Josef is belangriker
as ons en nou begin hy dit self ook te dink!”

Daarna het Josef weer 'n droom gehad. Die keer het hy gedroom dat
die son, die maan en elf sterre voor hom buig. Toe Josef dit vir Jakob




vertel, was Jakob ook vies. “Hoekom droom jy sulke lawwe goed?” het
hy gevra. Al het Jakob nie van die drome gehou nie, het hy in sy hart
tog gewonder of die drome nie dalk ’'n spesiale boodskap van God af
was nie.

Later was Josef se broers in die veld besig om hulle skape op te pas.
Josef was nie besig om saam met hulle hard te werk nie. Hy was by die
huis. Jakob wou graag weet hoe dit met sy seuns en die skape gaan en
daarom het hy besluit om Josef na sy broers te stuur om uit te vind.

Toe Josef nog ver was, het sy broers hom gesien: “Hier kom die ou
dromer!” het hulle gesé, “kom ons maak hom dood en gooi hom in 'n put,
dan sal hy ons nie meer pla nie!” Maar Ruben, die oudste broer, het nie
gedink dat dit 'n goeie plan is nie. “Nee man, kom ons gooi hom net in
die put - dit sal hom ’'n bietjie skrik maak!” Ruben het gedink dat hy later
’n kans sou kry om Josef weer uit die put uit op te trek.

Toe Josef by hulle kom, het hy nie eers kans gehad om hulle behoorlik
te groet nie. Hulle het hom gegryp en hom in ’'n diep put gegooi. Hy het
tot onder geval. Hy het geroep en geroep, maar sy broers wou hom nie
help nie.

Na ’'n rukkie het 'n karavaan kamele daar verbygekom. Hulle was op pad
na Egipte om hulle produkte daar te verkoop. Juda, een van Josef se
broers, het 'n plan gekry. Kom ons verkoop Josef aan hulle as ’n slaaf, dan
sal hy ons nie meer pla nie en ons hoef hom nie dood te maak nie.

Die ander broers het ook van die plan gehou. Hulle het Josef opgetrek en
aan die handelaars verkoop. Toe Ruben hom wou red, was hy al ver weg.
“Ai tog!” het hy gesé, “hoe gaan ek dit aan ons pa verduidelik?”

Die ander broers het vinnig ’'n plan gemaak. Hulle het Josef se mooi kleed
gevat en ’'n bokkie geslag. Hulle druk toe sy kleed in die bokkie se bloed
sodat dit lyk asof ’n wilde dier Josef doodgemaak het.

Toe Jakob dit sien, was hy baie hartseer - hy het gedog sy seun is dood.
Maar God het ’n groot plan met Josef se lewe gehad, selfs al het niemand
dit toe al verstaan nie.




Hoe oM DIE GROEN
MONSTER TE WEN

DEUR DS. HENNING DAFEL

Wanneer jy jouself met ander mense vergelyk, wens jy soms dat jy
ook sulke mooi hare of so 'n oulike pen kon hé of dat jy dalk ook
so vinnig kon hardloop. Daardie verlange kan so in jou kop maal, dat

jy naderand aan niks anders dink nie - al wat saak maak is die feit dat
jy hierdie of daardie ding nie het nie en dit met alle mag soek. 'n Mens
noem dit jaloesie (die Groen Monster).




Jaloesie kan maak dat jy kwaad word vir mense wat niks verkeerd
gedoen het nie. Dit laat jou onseker oor jouself voel en, soos jy seker self
kan dink, is jaloesie baie sleg vir jou. Dit is ongesond. Dit is sleg vir jou
siel, dit is sleg vir jou verhouding met ander mense en dit is sleg vir jou
verhouding met God.

Daar is baie dinge waaroor mense jaloers word. Soms kry jou boetie of
sussie 'n geskenk wat jy graag wou hé. Soms wen jou vriend of vriendin
’n medalje of ’n trofee wat jy graag wou wen. Soms kry iemand anders

die plek in die span wat jy so graag wou gehad het.

Daar is min goed wat 'n mens so kwaad maak as wanneer iemand vir
jou sé dat jy jaloers is - veral as dit waar is. Daarom moet jy vroeg in jou
lewe leer hoe om jaloesie te hanteer. Jy moet vir jouself kan sé: Ek is ndu
jaloers, maar hier is hoe ek daarteen gaan baklei.

Jaloesie is sonde. Dit begin by 'n oortreding van die tiende gebod wat sé:
Jy mag nie begeer nie. As jy jaloers is, begeer jy mos. Jy begeer om so ’'n
mooi vel te hé, of om so 'n selfoon te hé of om ook saam met jou maats
by die see te wees. Wat jy eintelik sé, is dat God ’'n fout gemaak het toe
Hy jou so gemaak het en nie anders nie, of dat Hy ’n fout gemaak het toe
Hy dit of dat nie aan jou gegee het nie. Jaloesie laat jou dink dat jy beter
as God weet. Dit is baie gevaarlik.

Die enigste manier hoe ’n mens teen die jaloesie in jou hart kan
baklei, is om vir God om hulp te vra. Jy moet die Here vra om jou te
help om te verstaan dat Hy ’n goeie rede het hoekom Hy dinge sé
gedoen het en nie anders nie. Jy moet die Here vra om jou aandag
van hierdie ding af te trek wat jou hart so begeer. Vra dat Hy jou sal
help om tevrede te wees met wie jy is en wat jy het. Vra ook dat Hy
jou herinner dat jou waarde in sy oé nie afhang van wat jy besit nie.

Die enigste ding wat jou hart regtig gesond kan maak, is om op die
Here te fokus. Wanneer ons jaloers is, is ons nie lus om oor enige iets
anders te dink nie, ek weet, maar dit is juis dan wanneer ons nodig het
om te onthou hoe groot God is en hoe lief Hy ons regtig het. Dit is juis
dan wanneer ons soos Paulus moet onthou dat God se genade vir ons
genoeg is.

